
БАСПАСӨЗ – 2022

Құрметті 
оқырман

2022 жылдың бірінші 
жартыжылдығына
«Сыр медиа» ЖШС 

қарасты 
газеттерге жазылу 

жүргізілуде.

 «Сыр бойы» газетіне 
жазылу бағасы: 

жекелер үшін: 6 айға – 
3500 теңге.

Мекемелер үшін:
6 айға – 4500 теңге.

Ардагерге 
құрмет

Бес қазақстандық 
жартылай финалда

Тәу етер 
жалғыз киеміз

• 1995 жылы Трансазиялық 
темір жолдың «Шу» стансасы-
нан «Арыс» стансасына дейінгі 
582 шақырымдық электр желісіне 
қосылған учаскесі ашылды. Ол 
іске қосылған соң республиканың 
солтүстік және оңтүстік аймақ
тарын байланыстыратын транс
қазақстандық темір жолдың элек-
трификациясы аяқталды. 

• 2000 жылы елорда ірге
сіндегі Қабанбай батыр ауы
лының маңында қолбасшы, батыр 
Қабанбай кесенесінің ашылу сал-
танаты өтті. 

• 2015 жылы Алматыда Сло-
вакия Республикасының құрметті 
кон сулдығының ресми ашылуы 
өтті. 

• 2016 жылы «Қазақ елі» 
атты қазақ мультипликациясы 
та  ри  хындағы тұңғыш тарихи 
то лық  метражды анимациялық 
фильмі Барселонада (Испания) 
өте тін Азия фильмдері кино фес
ти валінің (Asian Film Festival) 
негізгі байқауына іріктеліп алын-
ды. 

• 2019 жылы Қазақстан Рес 
пуб ликасының Конституциялық 
Кеңесі алдағы екі жылға арналған 
азиялық Конституциялық соттар 
және оған теңестірілген институт-
тар қауымдастығының төрағасы 
болып сайланды.

 

• 1993 жылы «Шет елдерде 
кадрлар даярлау үшін Қазақстан 
Республикасы Президентінің 
халықаралық «Болашақ» стипен-
диясын белгілеу туралы» қаулы 
шықты. 

• 1999 жылы Көкшетау қала
сында Абылай хан ескерткіші ор-
натылды. 

• 2004 жылы Қызылордадағы 
көшенің біріне Сағымбай Рыс
баевтың есімі берілді. Ол өткен 
ғасырдың 30жыл дары қала 
басшысының қыз метін атқарған. 
Маңайдағы ауыл  дар дың біріндегі 
қоймада сақ талған 56 тонна тары-
ны аш тықтан қиналғандарға бөліп 
бергені үшін қуғынсүргінге ұшы
ра ған. Ол Сәкен Сейфуллинмен 
және Бейімбет Майлинмен тығыз 
достық қарымқатынаста болған. 

• 2009 жылы Қазақстанда 
биометриялық төлқұжаттар беріле 
бастады. Жаңа төлқұжаттың 
соңғы парақшасында электронды 
чип бар. Онда тегі, аты, әкесінің 
аты, жынысы, туған күні мен 
жері, азаматтығы, төлқұжат 
нөмірі, құжаттың берілген күні 
және жарамдылық уақыты, жеке 
идентификациялық нөмір, фото 
мен құжат иесінің қолтаңбасы 
бар. Электрондық биометриялық 
құжат Қазақстаннан өзге әлемнің 
17 елінде бар. 

• 2014 жылы Алматыда 
Қазақстанның Халық жазушы-
сы, 40тан астам кітаптың авто-
ры, қазақ әдебиетінің классигі 
Әзілхан Нұршайықовтың Құр
манғазы көшесіндегі 27 жыл 
тұрған үйіне жазушының ескерт
кіш тақтасы орнатылды.

• 2018 жылы Astana Hub ІТ
стартаптар халықаралық техно
паркі іске қосылды. 

Бұл – тек ресми статистика. Де-
мек, көрсеткіш бірнеше есе жоғары 
болуы мүмкін. Сонымен қатар, 
Қазақстан суицид саны бо йынша 
әлемде үшінші орында және 
Орталық Азия елдері арасында 
бірінші орында. Ал, мүгедектікке 
әкелетін аурулар арасында де-
прессия екінші орында. ҚР Бас 
прокуратурасының Құқықтық ста-
тистика және арнайы есепке алу 
жөніндегі комитет келтірген дерек-
ке сенсек, 2019 жылы 15 пен 29 жас 
аралығындағы 887 қазақстандық 
өзіне қол жұмсаған. Былтыр жастар 
арасындағы өлімжітім күрт өсіп, 
бұл мәселені халық қалаулылары 
Үкіметке хабарлаған болатын.

Оған себеп – психикалық бұ
зы лу лардан көпшіліктің емдел
меуі. Біле тұра, өз бетімен жеңіп 
шы ғамын деп ойлап, әбден ас
қындырып алады. Дегенмен, пси
хи  калық денсаулыққа бейжай қа
рауға болмайды. Бір ғана мысал, 
күзде әрбір екінші адам жеңіл 
күйзелісті бас тан кешіреді екен. 
Осылайша, маусымдық депрес
сияның өзінен қаншама адам зар-
дап шегеді.

Психолог Сымбат Әбдірах
манова бұған әртүрлі жағдайлар 
әсер етуі мүмкін екенін айтты.

– Депрессия – ауру, оның 
кәдімгідей МКБ10 бойынша 
медициналық шифры бар. Жеңіл, 
орта және ауыр түрге бөлінеді. 
Орта және ауыр түрлерін пси
хиатр дәрігерлер арнайы антиде-
прессанттар тағайындап, емдейді. 
Депрессияға әртүрлі жағдайлар 
әсер етуі мүмкін. Мысалы, 
әйелдерде босанғаннан кейінгі де-
прессия деген бар. Көп адам оның 
шын мәнінде не екенін білместен, 
«мен депрессиядамын» деп айтып 
жатады. Бірақ, өз ерекшеліктері бар. 
Стрестен бірінші айырмашылығы 
– ұзақтығы, яғни, бір стрестік 
жағдай орын алса, көп уақыт өтпей 
адамның көңілкүйі орнына келеді. 
Ал, депрессияда олай болмайды. 
Оған ештеңе, ешкім әсер ете ал-
майды. Негізгі белгілеріне келетін 
болсақ, біріншісі – ұйқы бұзылысы. 
Қорқынышты түстер көру, ұйықтай 
алмау немесе шамадан тыс ұйқы. 
Екінші белгісі – тәбеттің бұзылуы. 
Үшінші – өмірге қызығушылықтың 
төмендеуі. Егер осындай белгілер 
байқалса, біз – психолог мамандар 
оны психиатрға кеңес алуға жол-
даймыз, – дейді.

Депрессия көптеген аурулар
дың себепшісі болуы мүмкін. Егер 

уақытында мән беріп, емдемесе, 
көптеген соматикалық аурулар-
ды күшейтеді. Кейде емделмеудің 
аяғы өзіне қол салумен бітеді, бол-
маса алкоголизм, нашақорлыққа 
итер мелейді. Ер адамдарға қара
ғанда әйел адамдар көптеп ұшы
райды. Қарттар арасында да көптеп 
кездеседі.

Облыстық психикалық денсау
лық орталығының психологі 
Гүлмира Ақтаева қоғамда бұрын
нан психиатр маманға тек 
психикалық науқасы бар адам-
дар ғана барады деген түсінік 
қалыптасқанын айтады.

– Осы стериотиптен шыға 
алмаған жұрт өздерінде, жақын
дарында психикалық проблема 
байқалса, маманға баруға қорқады. 
«Сол маманға барып көрінсем 
өмір бойы соның есебінде қалып, 
психикалық науқасы бар деген 
таңба басылады. Бүкіл жолым 
жабылып, жұмысқа тұра алмай, 
отбасын құрып, өзөзіме қызмет 
ете алмай қаламын» деген қате 
ұғым бұрыннан қалып қойған. 
Көп жағдайда жасырып, әбден 
асқындырады. Жақындары да оны 
әлеуметтік ортаға бейімдеудің ор-
нына үйінде жасырып ұстап, бүкіл 

өміріне балта шабады. Алайда, 
дамыған елдерде әр отбасының 
өз психиатр маманы бар екенін 
ғаламтор, әлеуметтік желі арқылы 
біліп, біздің азаматтар да өз про-
блемасын айтып мамандарға келе 
бастады. Айталық, адамның жүрегі 
ауырса кардиологқа, тісі ауырса 
стоматологқа барады. Кейінгі жыл-
дары бізде де психиатр, психолог, 
психотерапевт маманының керек 
екенін түсініп, келіп ем қабыл
дайтын болды, – дейді маман.

Психиатр психикалық ауру-
лар мүлде жазылмайды деп ойлау 
түбірімен қате екенін атап өтті. 
Қазіргідей медицинаның дамыған 
шағында көптеген емшаралар бар. 
Мысалы, невроз ауруларының өзі 
қазір емделетін ауруларға жатады.

– Тіпті емделмейтін өте ауыр 
психикалық жағдайлардың өзінің 
алты ай, бір жыл, одан да көп 
уақытқа созылатын ремиссиялық 
кезеңдері болады. Науқас емнің 
жақсы әсерінен кейін денсаулығы 
уақытша болса да жақсарып, от-
басына оралып жатады. Ал, қайта
дан стреске ұшырап, басқа да 
жағдаймен науқасы белгі берсе, 
келіп ем алады. Қазақ халқы де-
прессияны ауру деп есептемейді. 

Сондықтан асқындырып алады. 
Ал, шетелде қандай да бір көрінісі 
байқалса дәрігерге жүгініп, алдын 
алып жатады, – дейді Гүлмира 
Ақтаева.

Қазір өңірдің денсаулық сақтау 
саласы бұл мәселеге шындап көңіл 
бөліп отыр. Барлық емханаларда 
психиатр мамандар, Қызылорда 
қаласының өзінде 4 емханада пси-
хиатр кабинеттері бар. Осылайша, 
халықтың біртіндеп көзі үйреніп 
келеді. Аталған мамандарға тек 
психикалық проблемасы бар 
адамдар ғана емес, невроз, қатты 
күйзеліс, стреске тап болған 
адамдар да барып, кеңес алуда. 
Сондайақ, облыстық психикалық 
денсаулық орталығының дис
пансерлік бөлімінде ересектер 
және балалар психиатрлары бар.

Көп адам депрессия тек 
қолы бос, «басқа проблемала-
ры жоқтарда» болатын ауру деп 
түсінеді. Осынау қате түсінік 
аурудың стигматизациясына әке
леді. Ал, шынында кез келген 
адамда депрессиялық бұзылулар 
болуы мүмкін. Сондықтан ауруды 
уақытында тану, маманға көріну 
және емдеуді бастау қажет екенін 
мойындау маңызды.

елемеуге 
болмайды

Депрессияны

Дүниежүзілік денсаулық сақтау ұйымының мәліметінше, 
әлемде 300 миллионнан астам адам осы аурудан зардап шегеді. 
Бұл ресми тіркелгендер ғана. Әдетте, көп адам психикалық 
денсаулығына назар аудара бермейді.

Депрессия салдарынан жыл сайын (құрамына Қазақстан да 
кіретін Еуропа аймағында) 140 мың суицид оқиғасы тіркеледі 
екен. Елімізде кем дегенде 190 мың ересек пен 35 мыңға жуық 
бала психиатрда есепте тұрады. ҚР Денсаулық сақтау министрлігі 
Психикалық денсаулық ғылыми-практикалық орталығының 
мәліметінше, елімізде шамамен 800 мың адам депрессиядан 
зардап шегеді.

Биболат СӘТЖАН,
«Сыр бойы»Sb

ТӘУЕЛСІЗДІК: 
1997-1998 жылдар

Тәуелсіздік тарихында 
1997 жылдың да алар орны 
ерекше болды. Осы жылды 
Мемлекет басшысы 
Нұрсұлтан Назарбаев 
өзінің Жарлығымен 
«Жалпыұлттық татулық 
пен саяси қуғын-сүргін 
құрбандарын еске алу 
жылы» деп жариялаған 
болатын.

Жалпы 1997 жыл – 
егемендіктің алғашқы бес
жылдығы аяқталып қана 
қоймай, сонымен бірге 
Қазақстанның жаңа сападағы 
алғашқы серпіліске бел буатын 
кезеңі. Бұның алдындағы 1996 
жылы кеңес қирандысынан 
айтарлықтай жапа шеккен 
ұлттық экономика сәлпәл 
қозғалыс алып, бойына қан 
жүгірткен, жыл соңында 0,5 
пайыздық өсім білінген. Дәл 
осы жылы алдағы 3040 жыл 
ішінде өндіруге мүмкіндік 
беретін еліміздегі мұнай 
қорының көлемі, сондайақ 
Кас пий теңізінің қазақстандық 
бассейнінде шетелдік инвес
торлар белсенділігі мұнайдан 
түсетін кірістің жылданжылға 
елеулі түрде өсетіні белгілі бола 
бастаған.

Осылайша, Елбасы Нұрсұл
тан Назарбаевтың сөзі мен 
айтсақ, 1997 жылы «өртті сөн
діру» кезеңі аяқталып, еліміздің 
он, жиырма және отыз жылдан 
кейін қандай болатынын көз 
алдымызға елестетерлік уақыт 
пайда болды. Сол кездің ресми 
дерегі мынаны көрсетеді: 1997 
жылы Үкіметтің зейнетақы және 
бюджет ұйымдарына жалақы 
жөніндегі барлық қарызы өтелді. 
Республика бойынша орташа 
жалақы 26,8 пайызға өсті. 1997 
жылдың басында елімізде 52 
мыңнан астам шаруашылық 
кұрылымдары, оның ішінде 
3960 түрлі серіктестік, 453 
акционерлік қоғам, 2900 
өндірістік кооператив және 
44 мыңнан жоғары шаруа 
қожалықтары жұмыс істеді.

1997 жекешелендіруді, 
әсіресе энергетика және 
өндіру салаларында жеделде-
те жүргізу жылы болды. Бар
лығы 5641 жылжымайтын 
мүлік объектісі, 608 кәсіпорын 
акцияларының мемлекеттік 
пакеті жекешелендіріліп, ден
саулық сақтау, білім беру мен 
мәдениет салаларының нысан-
дары мемлекет иелігінен алын-
ды. Жекешелендірудің сатылған 
және сатып алынған нысандары-
нан түскен қаржы сомасы 54,5 
млрд теңге болды. Сөйтіп, осы 
жылда экономикалық оңалудың 
ұшқыны байқалып, елдің 
жағдайы түзеле бастайтыны 
анық сезілді.

Сыртқы саясатта Қазақстан 
әлемнің алпауыт елдерімен 
байланысты жандандырып, 
тығыз қарымқатынас орнатуға 
барын сала білді. Ең ақыры 
елдің шикізаттық байлығының 
мол қоры анықталуы арқылы 
Ұлт Көшбасшысының бола
шақ дамуға серпін беретін 
ұзақмерзімді жоспары жариялан-
ды. 1997 жылғы Президенттің 
халыққа жасаған тұңғыш Жол-
дауы Қазақстанның 2030 жылға 
дейінгі стратегиясына арна-
лып, бұның өзі ұлтымыздың 
болашаққа деген сенімін 
нығайта түсті. «Қазақстан2030» 
стратегиясы – шын мәнісінде та-
рихи оқиға, тарихи меже болып 
қалыптасты.

1996 жыл

1999 жыл

1997-1998

2000 жыл
2001 жыл

2002 жыл
2003 жыл

Өткен 9 айда облыс көле
мінде жеделреспираторлы вирусты 
инфекцияның 17721 жағдайы тіркеліп, 
100 мың тұрғынға шаққандағы ауру
шаң дық көрсеткіш 2155ті құраған. 
Бұл көрсеткіш былтырмен салыс
тырғанда 31 процентке жоғары. 

– Жедел эпидемияға қарсы 
шараларды қабылдау мақса тында 
жыл сайын қазанның 1нен бастап 
апталық мониторинг жүргізіледі. 
Желтоқсан айынан бастап халықтың 
жеделреспираторлы вирусты инфек-
ция мен тұмауға шалдығу жағдайына 
күн сайын мониторинг жасалады, 
– деді облыстық денсаулық сақтау 
басқармасы басшысының орын-
басары Мая Мирзанова өңірлік 
коммуникация лар қызметінде өткен 
брифингте. 

Мамандардың мәлімдеуінше, өткен 
екі айда вирусты инфекция әсіресе, 
балалар арасында жиілеген. Мәселен,  
қыркүйек айында жедел жәрдемге 
18 жасқа дейінгі балаларға түскен 
шақыртулар 11475ті құраса, қазанда 
17105 болып, 32,9 процентке көбейген. 
Ауруханаға тасымалдау  2 айда 24 про-
центке артқан. Оның ішінде ЖРВИ 
диагнозымен шақыртулар саны 51 
процентке көбейген. Аталған аурумен  
ауруханаға жатқызылғандар 54 про-
центке артқан. Әсіресе, 5 жасқа дейінгі 
балалар арасында ауруханаға жатқызу 

қыркүйек айымен салыстырғанда 
54,5 процентке жоғары. Пневмония
мен ауруханаға жатқызылғандар саны 
қазан айында 100ге жетіп, оның 84 
проценті 5 жасқа дейінгі балалар 
үлесінде болып отыр. 

Облыстық жұқпалы ауру-
лар ауруханасының бас дәрігері 
Айна Мұхамбетованың берген 
мәліметіне сүйенсек, биылғы эпид-
маусымда облыс көлемінде ЖРВИ
дің 2162 жағдайы тіркеліп, 100 мың 
тұрғынға шаққандағы аурушаңдық 
көрсеткіш 262,9ды құрады. Ауруға 
шалдыққандардың 58 проценті, – 14 
жасқа дейінгі балалар. 

Зертханалық жолмен нақты ланған 
тұмау ауруының деңгейі 187 жағдайға 
дейін төмендеген. Биылғы 9 айда 
тұмау  тіркелмеген. 

– ЖРВИ, тұмау, пневмо-
ния аурушаңдығы бойынша биылғы 
10 айда барлығы 3327 бала емделіп 
шықты, былтыр 2433 бала ем алған бо-
латын. Ал 9 айда ЖРВИмен 733 науқас 
емделіп шықты, оның 627сін 14 жасқа 
дейінгі балалар құрады. Былтыр бұл 
көрсеткіш 1277 болған. Көрсеткіштің 
аз болу себебі биылғы сәуір айынан 
қыркүйекке дейін аурухана толықтай 
коронавирусқа қарсы инфекциялық 
стационар болып бейімделуінде, – деді 
ол.

Балаларда белең алған не ауру?

Күз мезгілі басталып, күн суытқан кезде түрлі вирусты аурулардың,  әсіресе, тұмау, 
жедел-респираторлы вирусты инфекцияның белең алатыны белгілі.  Биыл да ауа райының 
тұрақсыздығына байланысты жедел-респираторлы вирусты инфекцияның (ЖРВИ) таралуы 
күрт артуда. 

Айнұр БАТТАЛОВА,
«Сыр бойы»Sb

Ғибрат пен
тағылымға толы жылдар

СҰХБАТ

Ержан ҚОЖАСОВ,
«Сыр бойы»Sb

Ақша.., қаражат.., қазіргі нарықтық эконо-
мика кезеңінде екінің бірінің аузында тек осы 
сөздер. Оны әбден түсінуге болады, бұрында 
солай болған, бірақ әсіресе қазіргі уақытта 
қаражатсыз бір қадам да алға баса алмайсыз. 
Қаржы экономиканың күретамырында ағып 
жатқан қан десек, ол үнемі қозғалыста болуы 
қажет және жалпы тілмен айтқанда «тромб» 
болмауы керек.

Ел тәуелсіздігінің 30 жылдығы қарсаңына 
тұспа-тұс келген Қазақстанның қар жы-
экономика жүйесінің құ рыл ғанына  да 100 
жыл, яғни бір ғасыр толып отыр. Саланың 
даму тарихына үңілетін болсақ, қаржы ор-
гандары 1920 жылғы 11 қазандағы Орынбор-
да өткен жалпы Қазақ кеңесінің жарғылық 
съезінің, ондағы қаржы халық комиссари-
атын құру және автономиялы республика 
халық комиссарлар кеңесінің 1921 жылғы 
20 тамыздағы қаржы халық комиссариаты 
туралы Ережесін бекітумен басталады. Ал, 
мемлекеттік жоспарлау комиссиясы (Гос-
план) органдары республикада 1921 жылғы 
14 қарашадағы республиканың Еңбек және 
Қорғаныс кеңесінің құрамындағы құрылым 
есебінде жұмысын бастаған. 

Уақыт өткенге әділ баға беретін  ба-
рометр секілді. Біздің қызметіміз бен 
жүргізген шараларымызды кейінгі ұрпақ 
таразылайтын болады. Қаржы-экономика 
саласының іргетасын қалап, ел экономи-

касын қаншалықты дамытқан тұлғаларға 
шын мәнінде баға бере алмаспыз. Дегенде 
осы 100 жылдық тарихтың 70 жылын бірге 
өткізген кеңестік кезеңді сызып тастай ал-
маймыз және сол кездегі одақтағы сала май-
талмандарын үлкен ілтипатпен еске аламыз. 
Атап айтсақ, Одақтың мемлекеттік жоспар-
лау комиссиясын ұзақ жылдар басқарған 
Н.Вознесенский, Н.Байбаковтың, КСРО 
Қаржы министрлігін 22 жыл басқарған 
атақты қаржыгерлер А.Зверевтің, 25 жыл 
басқарған В.Гарбузовтың есімдері тарихтан 
ойып орын алды. Өз еліміздегі Ұлы Отан 
соғысы кезі мен халық шаруашылығын 
қалпына келтіру жылдарындағы қаржы 
министрі И.Шугайлоның, онан кейінгі 
әрқайсысы 10-15 жылдан саланы басқарған 
министрлер И.Ким, Р.Байсейітовтің, респуб-
лика мемлекеттік жоспарлау комиссиясы 
төрағалары К.Кетебаевтың, С.Тәкежановтың 
есімдері әлі де халықтың жадында.

Еліміз тәуелсіздік жария ланғаннан 
бір күн өткен соң, яғни 1991 жылдың 17 
желтоқсанында республикада өмірлік 
маңызы бар «Бюджет жүйесі» заңының қа-
былдануының символикалық мәні бар. Бұл 
заң бюджетте, қаржы жұмсауда арнайы 
тәртіптің  керектігін көрсетті.

Бірғасырлық кезеңде облыс 
экономикасының ырғақты жұмыс істеуіне 
қаржыгерлер мен экономистердің қажырлы 

еңбек етуінің арқасында қол жеткізіліп отыр-
ды. Осы кезеңде қаржы саласында басшы 
қызметтерде болған К.Ямаловтың (1938-
1943ж.ж), У.Мерья куповтың (1954-1962 
ж.ж), К.Шөкеновтің (1970-1997 ж.ж) және 
30 жылдан аса мең геру ші орынбасары болып 
қыз мет атқарған Қазақстанның еңбек сіңірген 
экономисі Бименді Бай ма хановтың есімдері 
қазіргі ұрпақ есінде. Сонымен қатар сала-
ның майталман ардагерлері Б.Дүйсенбаев, 
Қ.Сахиев, К.Көшім ов, Ө.Гүлімбетов, К.Фро-
лова, А.Шегай, Ә.Тын дыбаев, Ш.Мам  паев, 
Н.Нұрмаханов, Н.Цой, П.Егоров, З.Алисова, 
В.Пак, Н.Дол женко, М.Қайыпов, Д.Ыс қақов, 
А.Жұматов, Т.Қонысбаев, Ж.Құлымбаев 

секілді азаматтарды зор құрметпен атап 
өткім келеді.

Осындай тұлғаларды жоспарлау комис-
сиялары мен экономика саласында да көптеп 
атауға болады. Әсіресе Ә.Рақышев, М.Лапин, 
Ә.Қалыбаев, Б.Шәменованың есімдерін атап 
өтуге тиіспіз.

Кеңестік кезеңде елімізде, өңірімізде 
қаржы жүйесін айтқанда қаржы басқармасы 
мен оның аудандық бөлімдері туралы ғана 
сөз қозғасақ, қазір облысымызда ғана бұл 
жүйеде 7 бөлек мекеме қызмет атқаруда. 
Олар – қаржы, салық, қазынашылық, ішкі ау-
дит, мемлекеттік мүлік және жекешелендіру 
салалары, тексеру комиссиясы, ақпараттық-
есептеу орталықтары, сонымен қатар 
облыстық және аудандық (қалалық) эконо-
мика және бюд жеттік жоспарлау органдары.

Қаржы-экономика орган дарының 100 
жылдығына орай облыста 100 белгілі сала 
арда гері мен қазіргі таңда қыз мет атқарып 
жүрген 100 майталман үздіктер туралы 
мәлімет жинақталып, арнайы мерекелік 
кітап дайындалды. Осы кітапқа сонымен 
қатар, Ұлы Отан соғысына қатысқан сала 
ардагерлері, облыста, министрліктерде бас-
шы қызмет атқарған кісілер мен Парламент 
депутаттары, республикаға еңбегі сіңген 
тұлғалар енгізілді.   

  Бұл жинақ ғасырлық белестің белгісіндей 
құнды дүние болары анық.

Қалқазбек ӘЖІБЕКОВ,
сала ардагері, 

Қазақстанның еңбек сіңірген 
қайраткері, 

Кеңес одағы қаржы саласының үздігі.

– Біздің білуімізде, агент
тік – қаржы қызметін пайда
ланушылардың құқықтары мен 
заңды мүдделерін қорғайтын, 
осының негізінде қаржы 
жүйесінің тұрақтылығын сақтау 
жөнінде мемлекеттік реттеуді 
және бақылауды жүзеге асыра
тын орган. Ләззат Болатқызы, 
агенттіктің құрылғанына аз ғана 
уақыт болды. Осы уақыт ішінде 
облыс көлемінде қандай шаралар 
жүзеге асырылды?

– Қаржы нарығын реттеу және 
дамыту агенттігі 2020 жылдың 1 
қаңтарынан бастап өз қызметін 
атқаруда. Қызылорда қаласындағы 
өңірлік өкілдер басқармасы  агент-
тіктің бөлімшесі.

Қаржы жүйесінің тұрақты-
лығын қамтамасыз етуге жәр-
демдесу, өз құзыреті шегінде қаржы 
нарығын, қаржы ұйымдарын, кол-
лекторлық агенттіктерді, сондай-
ақ өзге тұлғаларды бақылау мен 
қадағалауға қатысады. Микро-
қаржылық қызметті жүзеге асы-
ратын ұйымдарды бақылап,  
қада  ғалайды. Көрсетілетін қыз мет-
терді тұтынушылардың, микро-
қаржылық қызметті жүзеге асы-
ратын ұйымдар, коллекторлық 
агенттіктер тұтынушыларының 

құқықтары мен заңды мүдделерін 
қорғаудың тиісті деңгейін қам-
тамасыз етеді. Қаржы ұйым-
дарының және олардың 
филиал дарының үй-жайларды 
орна ластыруға қойылатын талап-
тарды сақтауын бақылайды. 
Қазақстан Республикасының Заң-
дарына және Қазақстан Респу-
бликасы Президентінің актілеріне 
сәйкес өзге де шаралар агенттіктің 
негізгі міндеттеріне жатады. 

Басқарма қызметі басталғаннан 
бері жеке және заңды тұлғалардың 
қаржы қызметтерін алу мәселелері 
бойынша 1000-нан астам өтініші 
қаралды. 22 ұйымға микроқаржы 
қызметін жүзеге асыруға ли-
цензиялар берілді. Халық ара-
сында қаржылық сауаттылықты 
арттыру мәселелері бойынша 
мақалалар жарияланды, «Nur 
Otan» партиясының алаңында жеке 
тұлғалармен кездесулер өткізіледі. 
Кеңес алуға жүгінген адамдарға 
тұрақты негізде ауызша консульта-
циялар беріледі.

– Жалпы қазақ оқырманы 
үшін қаржы саласы түсінуге 
күрделі ұғымдардың бірінен са
налады. Агенттіктің міндеті 
халықтың қаржылық  сауатын 
ашу, олардың мүдделерін қорғау, 

қаржы өнімдеріне мониторинг 
жүргізуді көздейді. Өз мүдделерін 
қорғауды сұрап сіздерге өтініш 
білдіргендер бар ма?

– Әрине, басқармаға жеке 
тұлғалардың көмек көрсету ту-
ралы өтініштері келіп түсуде. 
Өтініштердің негізгі үлесі 
қарыздар (микрокредиттер) бойын-
ша берешекті қайта құрылымдауға, 
оның ішінде негізгі борыш пен 
сыйақы сомаларын төлеуді тоқтата 
тұруға қатысты. Сондай-ақ төтенше 
жағдай, карантин кезеңінде 
халық пен бизнесті қолдау бо-
йынша қабылданатын шаралар-
ды түсіндіруге көмек көрсетуге 
қатысты екенін атап өткім келеді. 
Халық қазір несиеге көп жүгінеді. 
Мүмкіндігін есептемейді. Өткен 
жылы Президент көп азаматтарға 
кешірім жасады. Қарыздарын 
кешірді. Бірақ бұл – бірреттік 
шара. Енді қайталанбайды. Осыны 
түсінгеніміз абзал. 

– Микроқаржы ұйымдарының 
қызметі туралы не айтасыз? 
Облыста олардың саны қанша? 
Табыстылығы қандай деңгейде? 
Банк депозиттерін қорғау 
жағдайы қалай? Мемлекет де
позиттер көлеміне қаншалықты 
кепілдік береді? 

– 2021 жылғы 1 қаңтардан бас-
тап микрокредит беруді агенттік ли-
цензиясын алған ұйым ғана жүргізе 
алады. Бүгінгі күні облыс бойынша 
23 ұйым, оның ішінде 4 ломбард, 
8 кредиттік серіктестік және 11 
микроқаржы ұйымы микроқаржы 
қызметін жүзеге асыруға лицен-

зия алды. Берілген лицензиялар 
тізілімімен агенттіктің сайтынан 
танысуға болады.

Елімізде теңгедегі және ше-
тел валютасындағы депозит-
тер, сондай-ақ төлем карточ-
ка ларындағы және банк 
шот та рындағы ақша Қазақстанның 
депозиттерге кепілдік беру қоры-
ның кепілдігінде болады. Қор 
қаражатынан жеке тұлғалардың 
және дара кәсіпкерлердің өтем 
алуға құқығы бар.

Депозиттерге кепілдік беру 
жүйесінің қорғауына тек банк 
салымдары ғана жатпайды. Қор 
барынша кепілдік берілген сома 
шегіндегі төлем карточкаларын 
қоса алғанда, жеке тұлғалардың, 
оның ішінде жеке кәсіпкерлердің 
барлық ағымдағы шоттарындағы 
ақшаға кепілдік береді. Депозит-
тер бойынша есептелген, сондай-ақ 
капиталдандырылған пайыздар да 
кепілдікке жатады.

Кепілдік берілген макси-
малды сома валюта мен депозит 
түріне байланысты. Осылайша, 
қор теңгедегі жинақ депозиттері 
15000000 теңгеге дейінгі, жинақ 
депозиттерінен басқа, теңгедегі кез 
келген депозиттер 10000000 теңгеге 
дейінгі, шетел валютасындағы де-
позиттер 5 000 000 теңгеге дейінгі 
сомаға кепілдік береді.

– Агенттікке жүктелген 
міндеттің бірі ретінде зейнет
ақы қорын басқару туралы 
айтқымыз келеді. Сыр өңірінде 
жұмыс істейтін көптеген жал
дамалы қызметкерлер мен 

жұмысшылардың зейнетақы 
қоры қызметінен тыс қалғанын 
білеміз. Олардың кейін зейнетке 
шыққанда әлеуметтік жағынан 
қорғалуы қиынға түседі. Бұл 
туралы не айтасыз?  Біз қазір 
бағалы қағаздар нарығы тура
лы айта бастадық. Тәуелсіз 
мемлекет үшін бұл тың баста
ма. Өңірімізде бағалы қағаздар 
нарығын дамыту бойынша не 
істеліп жатыр? 

– Зейнетақымен қамсыздандыру 
туралы Заңға сәйкес мiндеттi 
зейнетақы жарналарын, міндетті 
кәсіптік зейнетақы жарналарын 
және осы заңның басқа талапта-
рына сәйкес өсiмпұлды төлеудің 
толық және уақытылы жүзеге асы-
рылуын бақылауды мемлекеттік 
кіріс органдары жүзеге асырады.

Әрине, қаржы саласының ма-
маны ретінде бұл жүйеде өзекті 
мәселелер бар екенін жақсы білемін. 
Осыдан 15-20 жыл бұрын жеке 
кәсіпорындар қызметкерлерінің 
зейнетақы шоттарына қаржы ау-
дармады. Сол кәсіпорындар кейін 
банкротқа ұшырады. Зейнеткер-
лер болмашы нәпақамен шықты. 
Қазір уақыт өзгерді. Болашақ 
ұрпақтың зейнетақысы олардың 
табыстарына толықтай қатысты 
болады. Сондықтан жеке кәсіппен 
айналысқан кез келген адам 
зейнетақы қорына жарна аударуды 
есте ұстағаны абзал дегім келеді. 

Сұхбаттасқан
Жолдасбек АҚСАҚАЛОВ,

«Сыр бойы»

Жылу беру маусымында 
сұйық отынға қатысты келісім-
шарт жасалған. Қажетті 976 
тонна дизель отынын сатып алу 
конкурсы арқылы ұтқан жауап-
ты мекемелер шартқа сәйкес дер 
кезінде жеткізіп беруде. 

– Аудандағы әлеуметтік сала 
бойынша 8739 тонна қатты отын, 
яғни, көмір қажет болса, бұның 
барлығы 100 процентке орында-
лып отыр. Ал жеке тұрғындарға 
13 мың тонна көмір қажет. 
Бүгінге дейін «Шұбаркөл» мар-
калы көмірінің 10700 тоннасы 

жеке кәсіпкер «Жаңатас» арқылы 
сатылуда. Бағаны тұрақты ұстау 
мақсатында ЖК «Нұрманов» және 
ЖК «Жаңатас» мекемелерімен бір 
ауыздан ұйғарымға келіп, тонна-
сы 14500 теңгеден таразы арқылы 
босатылып жатыр. Қалған қажетті 
көмірді аталған кәсіпкерлер 
жеткізетін болады, – дейді аудан 
әкімінің орынбасары. 

Ерсұлтан Амантайұлының ай-
туынша, ауданға күнделікті кел-
ген 3-4 вагон көмір дер кезінде 
өтіп кетеді. Сондай-ақ оны та-
сымалдайтын вагондардың да 

жетіспеушілігі байқалып отыр. 
Қазір көмір тасымалдаушыларға 
қосымша 8 мың тонна қатты отын 
әкелуге тапсырма беріліпті.

Ал «көгілдір отынға» 
қосылған әлеуметтік нысандар 
аймақтық «ҚазТрансГаз» АҚ-мен 
614556 текше метр газға шартқа 
отырған.

Жалпы ауданда барлық 
ғимаратқа жылу беру 15 қазаннан 
басталды. Қазір әлеуметтік сала 
бойынша жылыту жұмыстары өз 
қалпында тұр.

Қаржы – экономика жүйесі 
ғасыр белесінде

Ел экономикасының дамуы мен әл-ауқатының артуында қаржы-экономика 
саласы қызметкерлерінің еңбегі зор. Себебі олардың қоғам тағдырын шешетін 
жоспарлау, есеп-қисапқа жауапкершілікпен қарауы оңай шаруа емес. Мұны 
басынан өткерген адам ғана біледі. Бұл саланың қызметкерлері жүктелген зор 
аманаттың салмағын жан-тәнімен сезінеді.

Жергілікті қаржы нарығы 
туралы не білеміз?

Біз, әдетте журналистер әлемдік қаржы жүйесінде 
қалыптасқан түйткілдерді жиі ақпараттандырамыз. Есесіне 
жергілікті жердегі күрделі буынның қам-қарекеті назардан қағыс 
қалып жатады. Осы олқылықтың орнын толтыру мақсатымен 
газет тілшісі Қаржы нарығын реттеу және дамыту агенттігінің 
Қызылорда қаласындағы өңірлік өкілдер басқармасының 
басшысы Ләззат Болатқызы Темірованы әңгімеге тартқан еді.

Өңірде мемлекеттік тілдің 
мәрте бесін арттыру бағытында 
қоғам атқарған жұмыстар туралы 
есеп берілді. Алдағы міндет тер 
нақтыланып, қоғам ның кезекті VI 
құрылтайына делегаттар сайлан-
ды.

Мемлекет басшысының тап-
сырмасына орай, VI құрылтай 26 
қарашада Түркістан қаласында 
өтеді. Осыған сәйкес ұйымның 
қалалық, аудандық филиалдарын-
да, бастауыш ұйымдарда жиындар 
болды.   

Конференцияда облыстық 
филиалдың төрағасы Сәдуақас 
Аңсат есепті баяндама жасады. 7 
аудан мен 2 қалалық филиалдағы 
796 бастауыш ұйым 38973 адамды 
мүше етіп біріктіріп отыр. 2012 
жылдан бері қоғамдық ұйымның 
жұмысы жолға қойылған. Жылы-
на 2 рет мәжіліс өткізетін басқарма 
мен алқа атқарылған істерді сарап-
тап, жұмыс жоспарын белгілейді, 
төрағалардың есебін тыңдайды. 
Осы уақытта 3 республикалық 
кон ференция өтті, әр ауданда 2 
жылда 1 рет облыстық семинар-
кеңес ұйымдастырылуда.

Қызылорда қаласында және 
аудан орталықтарында «Тіл сақ-
шысы» рейді үздіксіз жүрді. 

Түрлі меншіктегі мекеме, қыз-
мет көрсету орындарындағы 
маң дайшадағы жазудан бас тап 
сыртқы жарнамадағы заң бұзу-
шылық пен қателіктерді анықтап, 
ескерту жасалуда. Облыстық 
филиалдың «Тіл сақшысы» газеті 
2013 жылдан бастап шығуда. 
Ондағы таңдаулы мақалалар «Тіл 
сақшысы» - Намыс қамшысы» 
жинағына топтасып, жылына 
екі кітап шығарылады. Сондай-
ақ «М.Әуезов шығармалары – 
қазақтың қоғамдық өмірінің эн-
циклопедиясы» конференциясы, 
«Қызылорда облыстық «Қазақ 
тілі» қоғамының 2011-2013 жыл-
дары өткізген іс-шарасы», «Мем-
лекеттік тілдің қазіргі жайы және 
оның қолданыс аясын арт тыру-
дағы міндеттері», «Журналист 
әдебі» брошюралары шығарылды.

Бұдан соң қоғамның тексе-
ру комиссиясының төрайымы 
Қ.Әбділәзизованың есебі 
тыңдалып, облыстық филиалдың 
жаңа басқармасы, алқасы, тексе-
ру комиссиясының құрамы мен 
құрылтайға делегаттар белгіленді. 
«Қазақ тілі» қоғамы облыстық 
филиалының төрағасы болып 
С.Аңсат қайта сайланды.

Облыс 
әкімдігінің 
ұйымдас-
тыруы мен 
«Достық үйінде» 
Халықаралық 
«Қазақ тілі» 
қоғамы облыстық 
филиалының 
есеп беру-сайлау 
конферен-
циясы өтті. 
Конференцияға 
облыс әкімінің 
орынбасары 
Серік Ахмет 
қатысып, 
құттықтау сөз 
сөйледі. 

Құрылтай 
қарсаңында

СЕНІМ ТЕЛЕФОНЫ
Қызылорда облыстық мәслихаты 

«Сыбайлас жемқорлыққа қарсы іс-
қимыл туралы» және «Қазақстан 
Республикасының мемлекеттік 
қызметі туралы» заңдары 
талаптарының бұзылуына жол 
бермеу мақсатында Қызылорда 
қаласы, Бейбарыс Сұлтан көшесі 
№1 ғимаратында «Қызылорда 
облыстық мәслихатының ап-
параты» мемлекеттік мекемесінің 
«Азаматтардың өтінішін қабылдау 
жәшігі» орналасқандығын және 
60-54-01 нөмірі «сенім» телефоны 
жұмыс істейтінін хабарлайды. 

Электронды мекен-жай: kyz_
oblmaslikhat@mail.kz 

Ел тәуелсіздігінің 30 
жылдығы аясында «Nur Otan» 
партиясы «Теміржол» филиа-
лы төрағасының бірінші орын-
басары Базара Танбаева мен 
Қызылорда теміржол бөлімшесі 
ардагерлер кеңесінің төрағасы 
Оразбек Өмірзақов, Артығали 
Шаймерденовтің үйінде болып, 
ардагерге құрмет көрсетті.

Саналы ғұмырының 45 жы-
лын, оның 33 жылында поезд 
диспетчері болған ақсақалдың 
өнегелі жолын бүгінде шәкірттері 
үлкен абыроймен жалғастырып 
келеді. 

«Поезд диспетчері болып 
жұмыс істеу оңай емес, бірақ 
өте қызықты болды. Ұжымның 
ерекшелігі тапсырылған жұмысқа 
деген жоғары жауапкершілік пен 

тәртіп еді. Күніне жолаушылар 
поездарын есептемегенде 45 жұп 
поезды өткізіп отыру төзімділік 
пен  қайсарлықты қажет ететін. 
Теміржол желісінде тасымалдау 
үрдісінің қауіпсіздігі үшін үлкен 
жауапкершілікті  мойнымызға 
алып, біз осыны орындадық. 
Осылайша ел экономикасының 
дамуына өзіндік үлесімізді қосып 
отырдық. Тіпті 12 сағаттық 
жұмыста әкелген тамақты ішпей, 
үйге алып қайтатын кездеріміз 
жиі болатын. Бүгінгі ұрпақ, 
техниканың  дамыған уақытында 
қызмет жасап жатыр. Ендігі жер-
де олар көп оқып, жауапкершілік 
қағидатын қатаң сақтап, ел 
игілігіне жұмыс жасау керек, – 
дейді ардагер.

Ардагерге 
құрмет

Артығали Шаймерденов 
ақсақалды жас теміржолшылар 
ұстазы әрі тәлімгері санайды. 
Өйткені, ол – осы саланың 
тәжірибелі маманы әрі ардақты 
аға буын өкілі.

Азаматтарды 
қабылдауды 

жүргізетін лауазымды 
адамның тегі, 

аты-жөні

Азаматтарды 
қабылдайтын адамның 

лауазымы

Азаматтарды 
қабылдау күні 

мен уақыты

Мемлекеттік 
органның 

орналасқан жері

Байланыс 
телефоны

Байқадамов 
Наурызбай 

Сейтқалиұлы 

Қызылорда облыстық 
мәслихатының 

хатшысы

бейсенбі 
сағат 

15.00-17.00 

Қызылорда қаласы, 
Сұлтан Бейбарыс 

көшесі, № 1

60-54-01

Ідірісов  
Бақытжан Жеткерұлы

«Қызылорда облыстық 
мәслихатының 
аппараты» ММ 

басшысы

сейсенбі сағат  
15.00-17.00

Қызылорда қаласы, 
Сұлтан Бейбарыс 

көшесі, № 1

60-53-99  

Қызылорда облыстық мәслихаты лауазым иелерінің 
азаматтарды қабылдау КЕСТЕСІ

Жеке тұлғаларды және заңды тұлғалардың өкілдерін қабылдауға алдын ала жазылу 
үшін  8 (7242) 60-54-01 байланыс телефоны арқылы хабарласуға немесе Қызылорда қаласы, 
Бейбарыс Сұлтан көшесі, № 1 мекен-жай бойынша келуге болады.

Шиеліде жылу беру маусымы қалыпты
Шиеліде 147 әлеуметтік 

нысанға жылу беріледі. Олардың 
ішінде 23 ғимарат дизель 
отынына қосылған. Ал 100 
мекеме көмірмен жылынса, 
24 нысанның жылу жүйелері 
«көгілдір отынға» қосылыпты. 
Бұл туралы аудан әкімінің 
орынбасары Ерсұлтан Әпетов 
өңірлік коммуникациялар 
қызметінде өткен брифингте 
айтып берді.

Облыстық санитарлық-эпиде-
миологиялық бақылау департаменті 
басшысының орынбасары Әлия 
Әбдіқайымованың айтуынша, елімізде 
ЖРВИ және тұмаумен аурушаңдықтың 
көтерілуі алдыңғы эпидемиялық маусым-
дарды талдау бойынша қаңтардың аяғы 
мен ақпанның басына келеді. Мамырда 
бірлі-жарым жағдай тіркелді. Елде тұмау 
вирусының айналымына мониторинг 
жасау және вирустың жаңа штамдарын 
анықтау түрінде ауруды қадағалаудың 
тиімді жүйесі қамтамасыз етілген. 

Тұмаудың эпид ахуалын тұрақтандыру 
және ауру деңгейін төмендету 
мақсатында жыл сайын жергілікті бюд-
жеттен тұмауға қарсы вакцина сатып 
алуға қаражат бөлінеді. 

– 2021-2022 жылғы эпид-
маусымға бөлінген қаражат көлемі 
70,9 млн теңгеден 78,6 млн теңгеге 
дейін көбейіп, 80186 доза вакцина са-
тып алынды. Егу жұмыстары қыркүйек 
айының 15-нен бастап жергілікті ем-
ханаларда жүргізілді. Облыс бойынша 
82383 адам тұмауға қарсы вакцинамен 
қамтылды. Оның 80383-і жергілікті 

бюджет есебінен егілсе, 2000-ы жұмыс 
берушілер тарапынан қамтылды, – деді 
Әлия Әбдіқайымова. 

Осы орайда мамандар аурудың алдын 
алу мақсатында тұрғындарды көпшілік 
ортада аз болуға, әсіресе балаларды 
жиын-тойларға апармауға, санитарлық 
талаптарды сақтауға шақырады және 
дене қызуы көтеріліп, ауырған жағдайда 
баланы емханаға, ауруханаға апармас 
бұрын жедел жәрдем немесе емхана-
дан дәрігер шақыртуға, яғни, баланы 
неғұрлым оқшаулап ұстауға кеңес береді.

Балаларда белең алған не ауру?

Тәуелсіздік жылнамасы-
ның төртінші онжылдығында 
баршамызға жүктелген жауап-
кершілік пен көтерілген мәсе-
лелер Мемлекет басшысының 
жыл басындағы «Тәуелсіздік  
бәрінен қымбат» атты мақала-
сымен үндесіп жатыр. Бір ай-
дан астам уақыттан соң Тәуел
сіздігімізге 30 жыл толады. 
Бұл – қайта жаңғырған қазақ 
мемлекеттілігінің, атабабала-
рымыздың аңсаған азаттықтың 
тұғыры нығая түскенін әй-
гілейтін маңызды белес. Та-
рих тұрғысынан алғанда, отыз 
жыл – көзді ашыпжұмғандай 
қас қағым сәт. Дегенмен, қиын-
дығы мен қуанышы, дағдары-
сы мен дамуы алмасқан тұтас 
дәуір деуге болады. Бізде осын-
дай жолмен өтіп келеміз. 

Мемлекет басшысы жоға-

рыда аталған мақаласында 
«Тәуелсіз ел болу оны жария
лаумен немесе мемлекеттің 
іргетасын қалаумен шектел-
мейді. Тәуелсіздік үшін нағыз 
күрес күнделікті еңбекпен, 
үздіксіз әрі дәйекті елдік сая-
сатпен мәңгі жалғасады. Біз қу-
атты тәуелсіз мемлекетімізбен 
ғана ұлт ретінде сақталамыз. 
Осы айнымас ақиқатты берік 
ұстануымыз керек» деді. Пре-
зидент айтқандай, біз үшін ол 
аса қымбат. 

Тәуелсіздік – халықтың 
таңдауы. Тәуелсіздік – біздің 
ұлттық идеямыз! Жер бетіндегі 
іріұсақты халықтардың өз ал-
дына мемлекет құра алғандары 
онша көп емес. Біріккен Ұлттар 
Ұйымына мүше елдердің саны 
– 193. Абыз Әбіш Кекілбаевтың 
«Тәуелсіздік – тәу етер жалғыз 
киең» деген сөзі бостандықтың 
бағасын бергендей. 

Азаттық үшін арпалысқан 
бабаларымыздың арманы 1991 
жылдың 16 желтоқсанын-
да орындалды. Әлем көгінде 
Қазақстан Республикасы деп 
аталатын жаңа тұрпатты мем-
лекеттің Туы көтерілді. Тә
уел сіздікті орнықтыру оңай 
болған жоқ. 300 жылдан астам 
бодандықта болған халықтың 
бостандыққа, азат рухқа деген 
арпалысының нақты жемісі – 
бүгінгі ұрпақ тәуелсіз мемле-
кетте, бейбітшілік пен келісім-
де, өзара сенімде өмір сүріп 
жатыр. Өз тағдырымызды 
өзіміз айқындап алдық, енді 
жарқын болашағымызды өз 
қолымызбен жасаудамыз. Баға 
жетпес құндылықтарымыз – 
бейбітшілік, игілік, өркендеу, 
әділдік және баршаға ортақ тең 
мүмкіндіктерді негізге алып, 
Тәуелсіздігіміз нығая түсті. 

Мәңгілік ел болуға бет бұрдық. 
Тәуелсіздік – бабалардың қаси-
етті жеріміздің әрбір қадамын 
қорғау үшін төгілген өлшеусіз 
қаны мен терінің өтеуі. Тәуел-
сіздік – бірегей тарихы мен мә-
дениеті бар, мемлекеттік тілін 
және барлық қазақстандықтар-
дың этностық тілдерін құрмет-
тейтін халқымыздың мызғымас 
бірлігі. 

Елбасы «Болашаққа бағдар: 
Рухани жаңғыру» бағдарлама-
сында, 2014 жылы «Тәуелсіздік 
толғауы» кітабында баяндалған 
идеялардың стратегиялық са-
бақтастығын көреміз. Мемле-
кет басшысы ҚасымЖомарт 
Тоқаев «Осынау толағай та-
быстардың бәріне Елбасы-
ның дара көшбасшылығының 
һәм халқымыздың даналығы 
мен парасатының, бірлігі мен 
ынтымағының, отандастары-
мыздың қажырлы еңбегінің 
арқасында қол жеткіздік және 
Елбасы тәуелсіздігіміздің 
мәңгі символына айналды де-
сек, ақиқатты айтқан болар 
едік» деді. Тә уелсіздігіміздің 
30 жылдығы аясында мемле-
кет пен қоғамның басты ұра-
ны, идеологиялық ұстанымы 
«Тәуелсіздік бәрінен қымбат» 
болуы тиіс. Біздің ортақ мін-
детіміз – осы ұранды нақты 
экономикалық, әлеуметтік, 
ғылыми, ағартушылық және 
мәдени істермен толықтыру 
және халықтың бірлігін тәуел-
сіздігімізді сенімді қорғай ала-
тындай жаңа деңгейге көтеру 
керек деп ойлаймыз. 

Әлемдік ауқымдағы сая
си қайраткер – Елбасының 
аймақтық және жаһандық 
бейбітшілік пен қауіпсіздікті 
сақтаудағы үлесі зор. Айта кету 
керек, АҚШ, Ресей, Қытай, 

Еуропалық одақ, көрші елдер-
мен өзара  ынтымақтастықтың  
орнауы, БҰҰ, ТМД, ЕҚЫҰ 
және тағы басқа ұйымдарға 
Қазақстанның кіруі, Семей 
полигонының жабылуы үлкен 
қадам болды. 2010 жылдың 
3 тамызында Еуропадағы қа-
уіпсіздік және ынтымақтас тық 
ұйымына (ЕҚЫҰ) қатысушы 
мемлекеттердің Сырт қы істер 
министрлер Кеңесі тарихи 
шешім қабылдады. Бұл ұйымға 
мүше елдердің ортақ ұйғары-
мы бойынша, 2010 жылдың 
12 желтоқсанында елордада 
халықаралық өмірдегі ең бас
ты саяси оқиға – ЕҚЫҰ сам-
миті өтетіні жарияланды. Азия 
және ТМД мемлекеттері ара-
сынан Қазақстанда тұңғыш рет 
аталған саммит өткізілді. Бұл 
– қазақстандықтардың 1991
2010 жылдар арасындағы жүр-
гізілген ісқимылдары нәтиже-
сінде қол жеткізілген табыс пен 
халықаралық қоғамдастықтың 
Қазақстанға жоғары құрметінің 
белгісі еді.

Қазақстан сынқатерлерге, 
әсіресе терроризм мен есірткі 
тасымалына қарсы тұрудағы 
ЕҚЫҰ ұйымының рөлін арт-
тыру қажеттігін мәлімдеді. 
Ауғанстан мен Орталық Азия
дағы (Қырғызстандағы саяси 
дағдарыстар) қауіпсіздік мәсе-
лесін бейбіт түрде реттеу күн 
тәртібінде тұрған болатын. 
Елбасы Нұрсұлтан  Назарбаев 
Астана саммитіне көп үміт 
артты. Бұл тарихи шара Қа-
зақстандағы толеранттылық, 
дәстүрлерді құрметтеу, сенім 
мен өзара түсіністік тәрізді 
бас ты құндылықтармен таныс
тырудың мүмкіндігі болатын. 
Әлем жұртшылығына ЕҚЫҰ
ның «Хельсинкиден Астанаға 

де йінгі» табысты эволюциясы» 
жария етілді. Қазақстандықтар-
дың беделін асырған бірлік пен 
патриотизм нығая түсті. Ішкі 
экономикадағы және әлеу
меттік өзгерістерді жүргізуде 
Оңтүстік Шығыс Азия елдері 
үлгілеріне мән берілді. 

Қазақстандағы тәуелсіздік 
жылдарында жеткен жетістік-
тердің бастысы – халықаралық 
стандарт бойынша Қазақстан-
ның білім беру саласының да-
мыған елдер тобына енгені. 
20002010 жылдар аралығында 
білім саласына бөлінген қаржы 
еселеп өскен. 

Мұның нәтижелері – «Бо-
лашақ» бағдарламасы, инно-
вациялықзияткерлік мектеп-
тер, Назарбаев Университет, 
Халықаралық университеттер 
және басқалар. 

Еуразия ғажайыбы – жаңа 
елорда бой көтерді. Бүгінгі 
күні НұрСұлтан қаласы түрлі 
бағыттағы идеялардың және 
Қазақстан экономикасының, 
мәдениеті мен саяси өмірінің 
орталығына айналды. Дәл осы 
қалада ЕҚЫҰ саммитінен ке йін 
әлемдік саясатта жаңа «Аста-
на рухы» ұғымы пайда болды. 
Тұңғыш Президент «Алматы 
– тәуелсіздік бесігі, ал Астана – 
болашақтың бесігі» болатынын 
айтқан еді. 

Қазақстан – өңірлік ықпал-
дастықтың тұрақты жақтау
шысы. Біздің еліміз өңірлік 
көлік инфрақұрылымын құруға 
белсенді түрде инвестиция 
салуда. «Батыс Еуропа – Ба-
тыс Қытай» көлік дәлізі, «Қа-
зақстанТүрікменстанИран» 
темір жол бағыты, қауіпсіздік-
ті қамтамасыз етуге көмекте-
сетін халықаралық күштерді 
шығаруға арналған Солтүстік 
тарату жүйесіндегі Қазақстан-
ның көлік инфрақұрылымы, 
«Жаңа жібек жолы» бастамасы 
аясындағы жаңа идеялар – Қа-
зақстанның өңірлік ықпалда-
стыққа қосқан үлесі.

Дүние жүзінің назарын ау-
дарған оқиғалардың бірі – 2016 
жылы Вашингтонда өткізілген 
Ядролық қауіпсіздік жөнінде-
гі  IV саммиті аясында, Кар-
неги қорының штабпәтерінде 
 Н.Назарбаевтың Жаһандық 
ядросыз әлем стратегиясын жа-
риялауы болатын. Адамзатқа 
«XXI ғасыр: соғыссыз әлем» 
атты кең ауқымды бағдарлама 
қажеттілігі заңдылыққа айна-
луда. Елбасының тарихи мәлім-
демесі, жаһандық сынқатерлер 
аясында бұрынғыдан да ең қа-
жетті құрал ретінде ел бірлігі 
басты құндылыққа айналып 
отыр. 

1992 жылы Елбасы Қа-
зақстан халқы Ассамблеясын 
құру идеясын көтерді, нәтиже-
сінде 1995 жылғы 1 наурызда 
Қазақстан халқы Ассамблея-
сын Мемлекет басшысы жа-
нындағы консультативті кеңес-
ші орган мәртебесімен құру 
туралы Жарлық шықты. 1997 
– «Ұлттық татулық және сая-
си қуғынсүргін құрбандарын 
еске алу жылы», 1998 – «Ұр-
пақтар бірлігі мен сабақтас
тығы жылы» болып жария-
ланды. Тұңғыш Президент 
Әлемдік және дәстүрлі діндер 
көшбасшыларын сұхбат алаңы-
на тоғыстыру идеясын көтерді. 
Нәтижесінде, Қазақстан діна-
ралық үн қатысу орталығы 
ретінде елордамыз да діндер 
көшбасшыларының съездері 
өтті. Саясаттағы осындай са-
бақтастық еліміздің «Қазақстан 
– 2050» стратегиясында айқын-
далған сара бағытпен серпін-
ді дамуына кепілдік береді. 
Тұңғыш Президент бастамала-
рының  маңыздысы – шетелде-
гі қандастардың елге оралуы-
на қатысты жүйелі көшіқон 
мәселесін қолға алып, халық
аралық қатынастар мен ішкі 
әлеуетті үйлестіре нәтижелі 
ісқимылдар жүргізуі. Бүгінгі 
күні қандастардың үлесі жал-
пы тұрғындардың 6 пайызын 
құрайды. Атажұртқа оралған 
қандастарымыз Қазақстанның 
әлеуметтікэкономикалық, сая
си, мәдени дамуына үлес қосу-
да. 

Тәуелсіздік тақырыбын 
қоз ғасақ, Елбасының ерен ең-
бегін қоса айтамыз, себебі екі 
ұғым ұштасып жатыр. Елба-
сының «Мәдени мұра», «Мәң-
гілік Ел», «Ұлы Дала ның жеті 
қыры» бағдарламаларындағы 
ұлы ұғымдар айналысқа, Тә
уелсіздік, мемлекеттілік, жер, 
тіл мен діл, отбасы және салт
дәстүр біздің заңнамамызға 
енгізіліп, нақты көрініс табу-
да. Елбасы Н.Ә.Назарбаев-
тың сөзімен айтсақ: «Бостан-
дықты бағалаудан, азаттықты 
ардақтау дан, тәуелсіздікке тәу 
етуден артық ешбір бақыт жоқ. 
Тәуелсіздік – тәуекел еткеннің 
ғана тағдырына бұйыратын 
бақыт!» дей отырып, ұлт бо-
лып ұйысып, жұрт болып жұ-
мылып, Елбасы бастаған, Мем-
лекет басшысы жалғастыр ған 
сарабдал саясатты қолдап, 
рухымыз биік, жолымыз нұрлы 
болсын. 

Қ.ҚЫПШАҚБАЕВ, 
«Болашақ» университеті 

жоғары колледжінің 
оқытушысы, педагогика 

ғылымдарының магистрі

ТӘУ ЕТЕР ЖАЛҒЫЗ КИЕМІЗ

Мемлекет басшысы 
 Қасым-Жомарт Тоқаев-
тың «Халық бірлігі және 
жүйелі реформалар – ел 
өркендеуінің берік негізі» 
атты биылғы Жолдауын-
да тәуелсіздік – біздің ең 
қастерлі құндылығымыз 
екені айтылған. Қа-
зақстан Республикасының 
Тұңғыш Президенті-Ел-
басы Н.Ә.Назарбаевтың 
көреген саясаты мен 
көшбасшылық қасиетінің 
арқасында бүкіл әлемге 
танымал, іргесі біртұтас, 
жаңа мемлекет құрылға-
нын тілге тиек етті. «Еге-
мендік дегеніміз – жалаң 
ұран мен жалынды сөз 
емес, біз үшін ең маңыз-
дысы – әр азаматтың 
Тәуелсіздік игілігін сезіне 
алуы, оның басты көрінісі 
– елдегі бейбіт өмір, 
қоғамдағы тұрақтылық 
пен тыныштық. Сондай-ақ 
халықтың тұрмыс сапа-
сының жақсаруы және 
жастардың болашаққа 
нық сеніммен қарауы» деп, 
алдағы уақытта да барлық 
бастаманың осы бағытта 
жалғасатынын атап көр-
сетті. 

Тәуелсіздіктің 30 жылы 
Қазақстан үшін өрлеу мен 
тұрақтылықтың дәуіріне айнал-
ды. Қазақстан табысты және 
ауқымды нарықтық реформа-
ларды іске асырған көшбасшы 
ел ретінде танылуда. Еуропалық 
Одақ пен АҚШ Қазақстанды 
посткеңестік дәуірден шыққан 
нарықтық экономикасы ор-
ныққан бірінші мемлекет деп 
мойындады. Тәуелсіздік кезеңін-
де Қазақстан әлемдік аренадағы 
және Орталық Азия аймағында 
көшбасшыға айналды.

Ел тарихындағы бірегей 
белесті толайым табыстармен 
қарсы алу баршамыз үшін үл-
кен сын. Тәуелсіздік тойы жал-
пы халықтық сипатқа ие болып, 
отандастарымызға айрықша 
рух беруі керек. Оған әрбір қа-
зақстандық өз үлесін қосуы тиіс. 
Ол – ауыл шаруашылығында, 
өндіріс те, өнеркәсіпте жұмыс 
істеп жүрген кез келген отанда-
сымыздың сапалы еңбек етіп, ел 
игілігін арттыру деген сөз. Аза-
маттарымыздың адал еңбегі мен 
елге деген шынайы құрметі тәу-
елсіздік тойына жасалған үлкен 
тарту болмақ. Бүгінгі уақыт – ел-
діктің, егемендіктің, кемелдену 
мен келешекке құлаш сермеудің 
тамаша кезеңіне айналуы тиіс.

Осы өшпес жылдар ішін-
де Қазақстан экономикасы қа-
рыштап дамыды. Саясаттағы 
сындарлы бағыт өз жемісін беру-
де. Берекебірліктің арқасында 
әлем таныған іргелі мемлекетке 
айналдық. Ғасырлар бойы ар-
ман еткен егемендікті қазақтың 
басына қонған бағы, астына ор-
наған тағы деуге болады. Жел-
тоқсанда жарқ еткен жалынды 
жастар қазаққа азаттық таңын 
сыйға тартқандай болды. Осы-
лайша күллі жаһанға қазақтың 
қайратын, айбынын танытты. 

Қазіргі тәуелсіз Қазақстан – 
атабабаның орындалған шұғы-
лалы арманы, сарғайып күткен 
сағынышы. Тәуелсіздік таңын 
аңсаған атабабаларымыздың 
асқақ арманы орындалды десек 
қателеспейміз. Сондықтан да 
тәуелсіздік тарихы арнайы әң-
гімеге үздіксіз тиек боларлықтай 
ұлы тақырып екендігін қазіргі 
ұрпақ ешқашан естен шығарма-
уы керек. Тәуелсіздікке ынты-
мағы жарасқан, ауызбірлігі берік 
халық қана қол жеткізе алаты-
нын өткеніміз нақты дәлелдеп 
берді. Осы уақыт ішінде көпте-
ген елеу лі табыстарға қол жет-
кіздік. Еліміздің тәуелсіздігі мен 
мемлекеттің орныға түсуі, ұлт-
тық қауіпсіздігі, экономикамыз-
дың жедел қарқынмен дами бе-
руі, Қазақстан халықтарының өз 
болашағына деген берік сенімі, 
қазіргі замандағы өркениетті 
қауымдастық ортасында іргелі 
елге айналуы стратегия лық не-
гізгі бағыттарды құрайды.

Еліміздің ұлы тарихына, 
атабаба рухына, аға ұрпақтар-
дың қаһармандық өмір жолына 
құрметпен басымызды иеміз. 
Қоғамдық өмір сабақтары мен 
еліміздің мүддесі қазіргі таңда 
патриоттық дәстүрге сай келетін 
жаңа талаптарды қойып отыр. 
Атабабаларымыздың алдында 
тәуелсіздік үшін күресу мақсаты 
тұрған болса, біздің алдымызда 
оны нығайта түсу міндеті тұр.

Артқа тастаған отыз жылдың 
ішінде бір мемлекетке жетерлік 
іс тындырылды және жүзеге асы-
рылды. Экономикалық жағдайы
мыз жақсарып, әлауқатымыз 
өсті. Қазақ мектептері мен ба-
лабақшалар саны артты. Білім 
мен денсаулық саласына аса мән 
берілді. Соның ішінде, әсіре-
се, мұғалім мәртебесін заңмен 
шегелеп, қоғамда ойып тұрып 
орнын белгілеп берді. Білімге 
көңіл бөліне бастауы – болашақ 
ұрпақтың жарқын болашағының 
кепілі. Өзге елдермен қарымқа-
тынасымыз жақсарып, саяси 
және мәдени қатынастар да үдей 
түсті. Осының бәрі тәуел сіз ел-
дің мақтанышы деуге болады.

Роза АЛДАМҰРАТОВА,
Т.Ізтілеуов атындағы 
№29 мектеп мұғалімі.

Қармақшы ауданы,
Тұрмағамбет ауылы

Өрлеу мен 
тұрақтылық 
дәуірі

Тәуелсіздік – еліміздің 
жаңа дәуірде қол жеткіз-
ген барлық табысының 
қайнар көзі. Бүгінгі 
күннің жетістіктері осы 
Тәуелсіздіктің арқасында 
келді. Отыз жыл ішінде 
елдің әл-ауқатын көтеріп, 
төл мәдениетіміз бен мем-
лекеттік тілді жаңғырту 
ісіне қыруар жұмыстар 
жасалды. Елімізде білім, 
ғылым, денсаулық, спорт 
салалары айрықша даму 
үстінде.

2030 жылға дейінгі Қа-
зақстанның даму Стратегия-
сы мен оны жүзеге асырудың 
бірінші кезектегі шаралары 
1997 жылы 10 қазанда еліміздің 
Парламентінде ресми түр-
де жарияланды Жалпы «Қа-
зақстан2030» стратегиясы 
төрт кезеңге бөлінді: 19972000 
жылдар – дайындық кезеңі, 
20002010 жылдар – бірінші ке-
зең, 20102020 жылдар – екінші 
кезең және 20202030 жылдар 
– үшінші кезең. Осы кезеңдер 
аяқталған кезде Қазақстан да-
мыған елдер санатына енуі ке-
рек. Сондайақ, дәл 1997 жылы 
ел астанасын Ал матыдан Арқа 
төсіне  көшіру  туралы қау
лы қабылданды. Қазақстан-
ның Мемлекеттік ны шандары: 
Туы, Елтаңбасы, Президенттің 
штандарты жаңа астанаға жет-
кізілді. Бұл қазақ халқының ке-
лешек қарқынды дамуға қарай 
қанатын қомдаған жылдардың 
бірі еді. 

1997 жылы өңір өмірін-
де де айтулы оқиғалар орын 
алды. Сол жылы 1 қаңтарда 
ҚР Президенті Жарлығымен 
Қызылорда арнайы экономи-
калық аймағы құрылды. Бұл 
Қазақстандағы төртінші эко-
номикалық аймақ еді. Оған 
дейін тек Лисаковск, Қоста-
най және Ақмола қалаларында 
құрылған болатын. Сондайақ, 
өңірде ауылдағы экономика-
лық реформаларды тереңдету 
нәтижесінде 212 жеке шаруа
шылық босағасын бекітті. 19 
наурызда Қызылордада Еуропа 
үлгісіндегі жаңа қалааралық 
байланыс жүйесі іске қосылды. 
Стансаның ерекшелігі сол, әр-
бір қызылордалық әлемнің кез 
келген түкпірімен сөйлесе ала-
ды. Оған «ОңтүстікМұнайГаз» 
акционерлік қоғамы 1250 мың 
АҚШ долларын бөліп, демеу
шілік жасаған.

22 наурызда Қызылорда 
арнайы экономикалық аймақ 
басылымы «Ақмешіт ақша-
мы» газетінің алғашқы нөмірі 
жарық көрді. 31 мамырда «Са-
балаққұмда» жерленген қу ғын
сүргін құрбандарына арналып 
ескерткішмемориал бой кө-
терді. Оның авторлары – су-
ретшілер М.Сапарғалиев пен 
Е.Ыбрай мов.

27 маусымда ТМД елдері 
арасында бірінші рет ұйымдас
тырылған облыс тұсаукесері 
болды. Оған БҰҰ мен дүние
жүзілік банк өкілдері, отызға 
тарта шетел елшілері, көптеген 
беделді ұйымдардың, қорлар-
дың басшылары, фирма же-
текшілері, бизнесмендер мен 
кәсіпкерлер республика ми-
нистрліктерінің жауапты қыз-
меткерлері, ғалымдар, әлемнің 
12 елінен бұқаралық ақпа-
рат агенттіктерінің тілшілері 
қатыс ты.

ҚР Президенті Жарлы ғымен 
Сырдария ауданы таратылды. 
Кейіннен Тереңөзек ауданы 
Сырдария атауын алды. Қаси-
етті Қорқыт ата кешенін көруге 
түркітілдес халықтар мен мем-
лекеттердің – Қазақстан, Өз-
бекстан, Қырғызстан, Түркия 
елдерінің және Ресей Федера-
циясының бұқаралық ақпарат 
құралдарының өкілдері келді.

3 қазанда Корей диаспора-
сының Қазақстанға қоныс ау-
дарғанына 60 жыл толуына ар-
налған салтанат болды. Содан 
60 жыл бұрын Қиыр Шығыс
тан келген ағайындар қазақ 
жерінен бақыт тапты, бауыр-
мал халықтың қамқорлығына 
бөленді.  8 қазанда Республика 
Парламенті Сенатына депу-
тат сайлауы өтіп, Сыр өңіріне 
белгілі азамат Оңалбек Сәпиев 
таңдаушылар сеніміне ие бол-
ды.

Әлемдік медицинаға есімі 
танымал академик Мұхтар 
 Әлиев өзінің кіндік қаны тамған 

Жаңақорған өңірінің Кеңес 
ауылында Құрбан ата мешітін 
салдырып, аруақтарға ас берді.

1819 қазан күндері облыс
тық «Алтын дән – 97» мерекесі 
өткізілді. Облыс диқандары 
65528 гектарға күріш егіп, оның 
әр гектарынан 41,1 центнерден 
өнім жинап, 270 мың тонна са-
палы дәнді қамбаға құйды. Ел-
басы Сыр диқандарының ерен 
еңбегіне ризашылық білдіріп, 
құттықтау жолдады. 12 қара-
шада Қызылорда қаласында 
«Қорқыт ата және Түркі әлемі» 
халықаралық ғылымитеория
лық конференциясы өтті. Оған 
әлемнің әр түкпірінен ғалымдар 
қатысты.

Қорқыт ата атындағы Қы
зыл орда гуманитарлық уни
верситетіне 60 жыл толды. 
Жылдар белесінде сол кезге 
дейін 40 мың маман әзірлеген 
оқу орнында 18 ғылым док-
торы, 132 ғылым кандидаты, 
363 оқытушы дәріс беретін. 
Облыс тұсаукесері Сыр елі ба-
лаларына шапағатын тигізді. 
Қыр ғыз елшісі «Ыстықкөл – 
97» фестиваліне Сыр өңірінен 
үш өнерпаздың қатысуына қол-
дау көрсетті. Байқауға 14 елден 
келген 350 өнерпаздың ішінен 
Сырдың жас әншілері Айсәу-
ле Бабатова, Нәби Аймұратов 
пен термеші Алмас Кішкен-
баев көрермендер ықыласына 
 бөленді.

2429 қарашада Германияға 
ҚР Президенті Н.Назарбаев 
бастап барған делегация құра-
мында Қызылорда облысының 
әкімі Б.Сапарбаев та болған 
еді. Осы сапарда немістер Қа-
зақстанға 30 миллион доллар 
көмек беретін болды. Оның 15 
миллион доллары Арал өңірін-
дегі тұрғындардың әлеумет-
тік жағдайын жақсартуға, ал 5 
миллион доллары қайтарымсыз 
берілді.

Тәуелсіздіктің алғашқы 
жылдары ел экономикасы 

еңсесін көтере алмай, жұмыс-
сыздықтан бастап тұрақсыз-
дыққа дейін үлкен қауіп төнген 
еді. Қаржы саясаты да тығы-
рыққа тіреліп, кейін төл тең-
геміз айналымға енгеннен кей-
ін ғана құлдырау ауыз дықтала 
бастады. Теңгеден кейінгі ке-
зеңде Қазақстанның кен бай-
лығы барланып, өз тізгініміз өз 
қолымызға тие бастады. Бұл ке-
зеңді Елбасы өзінің бір сөзінде 
«отты өшіру кезеңі» деп баға-
лаған еді. Осылайша, құлдырау 
мен күйзеліс ауыздықталғаннан 
бастап халықтың рухани дүни-
елеріне кеңінен көңіл бөліне 
бастады.

1998 жыл – «Халық тұтас
тығы мен ұлттық тарих жылы» 
ретінде аталды. Тә уелсіз жаңғы-
рудың, еркін ел болудың осы 
жылдарында ҚР Президенті 
Н.Назарбаев өз Жарлығымен 
тарихи танымға айрықша көңіл 
бөлу қажеттігіне пәрмен бер-
гендей еді.

Расында да, сол рухани 
арпалыс кезеңдердің өзінде 
тындырылған істердің өзі бір 
төбе. Әсіресе, тарих танымы-
на қатыс ты қыруар шаралар 
атқарылды. Арғыбергі та-
рихи тұлғалар қайта жаңғы-
рып, оларды ұлықтау жүзеге 
асты. Ұлттық тарихқа қатысты 
ізденіс тер өрістеліп, археоло-
гиялық, архео графиялық, эт-
нологиялық экспедициялар 
ұйымдастырылып, Ғылым 
Академиясының сессия сы, 
көптеген ғылымипрактика-
лық конференциялар өт кізілді. 
Халықтың тарихи санасын те-
реңдетуге, жаңаша қалыптас
тыруға жағдайлар жасалып, 
мәдени ізденістерге кең жол 
ашылды.

Тәуелсіздіктің жетінші 
жыл ының жетістігі де жаңа 
мемле кет үшін ауыз толтырып 
айтарлықтай болатын. Ел ір-
гесі бүтінделді, халықаралық 
қатынасымыз дамып, шет мем-

лекеттермен байланыс күшейді. 
Экономикалық серпіліске жан 
бітіп, рухани жаңғыруға да жол 
ашылды. 1998 жылы Бас қала-
мызға айналған Ақмолаға Аста-
на аты берілді. Қазақстанның 
жаңа астанасын абаттандыру ісі 
аса қарқын алды.

Осы жылы атқарылған бас ты 
шаралардың бірі – жыл соңына 
таман елдегі зейнетақы рефор-
масына тың қадамдар басталды. 
Бұл ретте елімізде 1998 жылға 
дейін қолданыс та болған ын-
тымақтық зейнетақы жүйесін 
сол күйінде сақтап қалу, эко-
номикадағы және соған сәйкес 
республиканың әлеуметтік са-
ласындағы дағдарыстық құ-
былыстардың шие ленісуіне әке-
луі мүмкін еді. Бұл ретте ТМД 
елдерінің ішінде Қазақстан 
бірінші болып жоспарлы түрде 
зейнетақымен қамтамасыз ету-
дің жинақ жү йесіне өтуді баста-
ды. Зейнетақы реформасын іске 
асырудың негізгі мақсаты, зей-
нетақы жарнамаларының дер-
бестендірілген есебі арқылы, 
еңбек үлесінің зейнетақыға 
сәйкес, сай келетін қаржылық 
жағынан тұрақты және әділетті 
жүйесін қалыптас тыру болды. 

Сонымен қатар, 88 үміткер-
ге ҚР Президентінің «Болашақ» 
стипендиясы таға йындалды. 
Ал сол жылдың мамыр ай-
ында еліміздегі шаруашылық 
субъек тілерінің жалақы қарызы 
55 млрд теңгені құрады. Рес
публикада 544 кәсіпорын жұ-
мысын толық тоқтатып, 327 
жартылай жұмыс кестесіне 
көшкен. 1998 жылы елімізге 2 
млрд долларға жуық шетел ин-
вестициясы келсе, желтоқсан 
айында еліміз валюталық ре-
зервтерді қолдау үшін Халықа-
ралық валюта қорынан 154,7 
млн доллар несие алды.

Қызылорда облысының 
рухани өмірінде де елеулі 
оқиғалар болды. 1998 жылы 
сол кездегі Үкімет басшысы 

Н.Ө.Балғымбаев Қызылорда-
да болды. Шиеліде Оқшы ата 
мешітмедресесі пайдалануға 
берілді. Қазақстанның Халық 
қаһарманы, Ұлттық ғылым ака-
демиясының академигі, меди-
цина ғылымдарының докторы 
Мұхтар Әлиев облыстық ауру-
ханада үш операция жасады. 
Операциялар жаңа лапароскоп 
құралының көмегімен жүзеге 
асырылды.

Халық жазушысы, акаде-
мик Зейнолла Қабдолов «Сыр 
бойы» газетінің редакциясына 
келіп, кейінгі сапарын бұқара-
мен жүздесуге арнады. Қызыл
ордада қазақ киносының тың 
туындысы «Жамбылдың жас
тық шағы» көркем фильмінің 
тұсаукесері өтті. Оны облыс 
халқына фильм нің сценарий-
ін жазған көрнек ті қаламгер, 
қоғам қайраткері Мырзатай 
Жолдасбеков, қоюшы режиссер 
Ұ.Қасымбеков пен басты рөл-
дерді орындау шылардың бірі 
Н.Ықтымбаев алып келді.

Шиелі кентінде қазақ халқы-
ның азаттығы жолында күрес
кен көсемдердің бірі Мұстафа 
Шоқайға ескерткіш ашылды. 
Кореяның Қазақстандағы ел-
шісі өз үкіметі атынан Аралды 
құтқару жөніндегі халықара-
лық қорға жылжымалы шағын 
лабораторияны сыйға тартты. 
Лаборатория судың химиялық 
құрамын анықтайды. Облыстық 
кеңес беру және диагности-
ка орталығында ком пьютерлік 
томографтық аппа ратты іске 
қосудың тексеріс тері өтті. Об-
лыстық Н.Бекежанов музыка-
лықдрама театрында тұңғыш 
рет жыраулар байқауы өткізілді.

Тәуелсіздіктің алғашқы он-
жылдығындағы тарихи оқиға-
лардың түп негізінде ертеңге 
сенім ұғымы тұрды. Еңсе тіктеп 
келе жатқан еліміздің осы сын-
дарлы шақтардан бірлігі мен 
ынтымағы мызғымай өткені 
анық.

ТӘУЕЛСІЗДІК: 1997-1998 ЖЫЛДАР

Дәл осы өңірде 1951 жылы 
6 қарашада Серік Әбішұлы 
Дүйсенбаев дүние есігін 
ашқан. Орта мектептен соң 
ол Жамбыл жеңіл және тамақ 
өнеркәсібі технологиялық 
инс титутын инженер-механик 
мамандығы бойынша бітірген. 
Қызылорда гуманитарлық 
университетін сырттай оқып, 
қаржыгер мамандығын алған.

Көп жыл Қызылорда нан 
өнімдері өндірістік бірлес-
ті гінде еңбек етіп, жай қыз-
меткерден мекеме директор-
лығына дейін өскен. Сонымен 
бірге облыстағы бірнеше қиын 
аумақ саналған мекемелерді 
басқарған.

2018 жылдың 23 қазаны-
нан бастап облыстық арда-
герлер кеңе сінің төрағасы 
қыз метіне сайлан ды. Қалалық 
қоғамдық кеңес төр ағасы, об-
лыстық қоғамдық ке ңес тің 
мүшесі.

«Ерен еңбегі үшін» медалі-
мен, «Құрмет» орденімен 
ма  ра пат талған. Қызылорда 
қа ла сының жә не Шиелі ауда-
нының құрметті аза маты.

Зайыбы Сәрсенкүл Хамит-
қызы екеуі үш қыз, бір ұл 
тәрбиелеп өсіріп, олардан не-
мере сүйіп, ата-әже атанып 
отыр.

Осылай тізіп өтсек, бір 
кісінің жетпіс жылдық өмірін 
жеті жол ға сыйғызып жаза-
ды екенбіз. Ал, еліне еңбегі 
сіңіп, ағайынға қа дірі артқан 
бұл адамды мұндай тәсілмен 
түйіндеуге болмайды. Өйт-
кені, оның өмір жолы бүгінгіге 
үлгі, кейінгіге өнеге.

  

Болайын 
демеді, 
бол деді
 
1976 жылы маусым айын-

да институт бітірген Серік 
жолдамамен Қызылорда об-
лы сының нан өнімдері бір-
лес тігіне келді. Бұл 450 адам 
тұрақты жұмыс істейтін, күні-
түні еңбек ырғағы толаста-
майтын, қаладағы ең үлкен, 
маңызды өндіріс орны еді. Се-
бебі, мекемеге Арал нан зауы-
ты, Қызылорда макарон фаб-
рикасы қарайтын. Одан бө лек, 
өз ішінде кондитер цехы да 
болатын.

Алғашында комбинат бас-
тығы слесарь боласың деді. 
Сонда Серік бес жыл сле сарь 
болу үшін оқыдым ба, маған 
мамандығыма сай қызмет бе-
ріңіз деген. Оның батыл дығы 
мен сенімділігін ұнатқан бас-
тық айтқанынан қайтқан.

Сөйтіп, қатардағы қызмет-
кер болып жұмысқа кірді. 
Бір айдан кейін жас маман-
ның жағдайын сырттай біліп 
отырған бас дирек тор Серік-
тің өзін шақырып ме ханик 
қылып бекітті. Сол бұй рықпен 
механик болып бес жыл 
жұмыс атқарды, бедел жи-
нады. Тапсырылған нәрсені 
орындап қана қоймай, оған 
өз білгенін қосты. Мұндай 
ма мандарды бас тықтар да 
тез байқайды. Сондық тан 
оны комбинат бастығы 1981 
жылы бас механик қылып 
таға  йындады. 1982 жылы бас 
директор Серік Дүйсенбаевты 
өзінің орынбасары қылып 
отыр ғызды. Себебі, ол Серікті 
мекемеге келген күннен бас-
тап біледі. Атқарған жұмыс-
тары ойынан шығады. Мұн  дай 
тағайындауды бас дирек тор 
ешкімнің келісімінсіз-ақ жа-
сай алатын. Өйткені, бұл ла-
уазым бас инженерден жоғары 
емес. 

1983 жылы комбинаттың 
бас инженері қызметінен кетті 
де, бас директор бұл қызметке 
Дүй сенбаев лайық деп облыс-
тық ат қару комитетіне ұсыныс 
жасады. Ұзамай оны облыстық 
атқару ко митетінің төрағасы 
Абылай Айдосов шақыртты. 
«Бірлестіктің бас инженері 
болуды саған тапсырғалы 
отырмыз», – деді ол кісі. Серік 
сәл ойланып: «Әлі тәжірибе 
жинақтай түссем деп едім», 
– деген. «Сен – коммуниссің. 
Ал, коммунист партия қайда 
бар десе, сонда барады», – 
деп Айдосов шорт кесті. Со-
нымен, Серік жеті жылда 
былайғы жұрттың жиырма 
жылда жететін белесіне бір-
ақ шықты. Осы ком бинатқа ең 
алғашқы келген күні «слесарь 
болмаймын» дегені бар еді, 
содан кейін «мен болайын» 
демеді, «боласың» деді. 

 

Ыстық 
нанның иісі
 
Бұл 1986 жылдың 21 қаң-

та рында облыс басшы лығы 
келісімін алған сала ми-

нистрлігі Серік Дүй сенбаевты 
нан өнімдері бір лес ті гінің ди-
ректоры қылып таға йын дады.

Басшылыққа келгелі Се-
рікті мазалаған бір түйткіл 
болды. Комбинатта азанғы 
сағат 8-де, түстен кейін 4-те 
және түнгі сағат 12-де жұмыс 
ауысымы жүреді. Ауысым 
кезінде жұмысшылар қолына 
бір-екі бөлке нан ала шығады. 
Ашықтан ашық ала алмайды, 
қойын-қо нышына тығады. 
Тексерушілер көп, ОБХСС 
деген құрылым болды. Орыс-
ша тарқатқанда – «отдел по 
борьбе с хищениями социа-
листической собственности 
и спекуляцией». Олар – ет 
комбинаты, нан комбинаты, 
күріш комбинаты сияқты 
азық-түлік шығаратын орын-
дарды көбірек жағалайды.

Дүйсенбаев ертелеп жұ-
мыс қа келгенде ұрлыққа қарсы 
күрес бөлімінің өкілдері жұ-
мысшыларды шыға берістен 
ұстап, қағаз толтырып оты-
рады. Директордан ұрлық 
жасағандарды «жазалауды» 
талап етеді. Солай делік, одан 
ұрлық тоқтай ма, оның үстіне 
жазаланған кісі өзінің еңбек 
етіп жүрген жұмыс орнын жек 
көретін болады, оның игілігін 
жасауға атсалыспайды, күнім 
өтсінмен жүреді. Бұған қоса 
Дүйсенбаев оны ұрлықтан 
гөрі, жұмысшылардың жан 
бағысы үшін істейтін әрекеті 
деп бағалайды. Өйткені, нан-
ның ортасында, соның ыстық 
табына қуырылып жүрген жан 
үйіне қалай құр қол қайта ала-
ды?  

Міне, осының бәрін ойлап, 
жұмысшыға ыңғайлы жағдай 
тудыру үшін жаңа дирек-
тор комбинаттың өз есебіне 
қарайтын «Ыстық нан» деп 
аталатын дүкен ашты. Ауы-
сымнан шыққан жұмысшылар 
сол дүкеннен керегінше нан 
ала алады. Нан бағасы – 24 
тиын, сонда бір жұмысшы әр 
күні екі бөлке нан алды десек, 
бір айда шамамен 14-15 сом 
ақшасын нанға жұмсайды да, 
ол ақша жалақыдан ұсталады.  

Директордың бұл идея-
сы барша жұртқа ұнады, ұр-
лық та жоқ, жұмысшы да 
тоқ. Тексерушілер да азай-
ды, қолына нан ұстап бара 
жат қандардың жүзі жарқын. 
«Ыстық нан» дүкені салын-
ғаннан кейін комбинаттың ау-
ласынан да нан иісі бұр қырап 
тұратын болды.

Дүниедегі ең керемет, ең 
ғажап иіс – нанның иісі. Алай-
да, нанның қадірін білмеген 
адам оның иісін де сезе алмай-
ды. Алла Тағала: «Жұмақтың 
кілтін ананың табанына жа-
сырдым, махаббатты жүрекке 
жасырдым, ырыс-берекені 
нан ның қиқымына жасыр-
дым», – депті. 

 Ел ырысын 
тасытқан
1995 жылы күзде облыс 

бас шылығы ауысты. Облыс 
әкімі болып Бердібек Сапар-
баев тағайын далды.  

Бұл кезде жаппай жекеше-
лен діру саясаты жүріп жат-
ты. Нан ком бинаты да жеке 
кәсіпкер қо лына өтті. Тек 
қызмет бабында жүрген Серік 
әлі кәсіпке дендеп ене алмаған 
еді. Бойында қуаты, көңілінде 
ықыласы бар азамат қарап 
оты ра ма, тәуекел деп кәсіп 
бас тады. Қаладағы үлкен әм-
бебап дүкеннің бірі «Сыр 
гүлін» сатып алды. Сөйтіп, 
оның бір жағына нан пісіретін 
қондырғылар орнатып, оны 
сататын орындар жасады. Са-
татын тауары таусылып, есі-
гінен ешкім қарамай қалған 
дүкенге қала жұртының бірі 
кіріп, бірі шы ғып, «Сыр гүлі-
нің» сәні келіп-ақ қалды...

1996 жылы облыс басшы-
сы Бердібек Сапарбаевтың 
ұсы ны сымен нарық қыспа-
ғына түс кен мекемелер мен 
шаруашы лық тарды тығырық-
тан алып шығуға ба ғыт талған 
«Ел ырысы» мемлекеттік 
ком муналдық кәсіпорны  құ-
рылды. Сол мекемені басқа-
руға облыс басшылығы өз 
кәсібімен айналысып жүрген 
Серік Дүйсенбаевты қолайлы 
көрді.  

Салықтан құтылып, өз 
ме ке мелерінің дербестігін 
сақ тағысы келген басшылар 
«Ел ырысы» қоймасына зат-
тарын – техникаларын, құ-
рал-жабдықтарын, басқа да 
пұлданатын дүниелерін өткізе 
бастады. Оның қарамағында 
он бір қойма болды, қоймалар 
қарыз есебіне берген затқа 
толды. Ал, Серік Дүйсенбаев 
басқаратын ме кеме ол зат-
тарды ақшаға айналдырып, 
ел қажетіне жұмсауға салды. 
Осылайша, мұғалімдер мен 
дәрігерлер бюджетке түс кен 
ақша есебінен айлық алды, 
қа рапайым жұртшылық зей-
нетақы мен бала лар  дың жәр-
демақыларына қол жет кізді. 

2002 жылы қала басшы-
лығы білікті, тәжірибелі ин-
женер маман есебінде «Ел 
ырысының» атын шығарған 
Серік Дүйсенбаевты жұ мысы 
тұралап қалған ауданаралық 
жылу орталығы акционерлік 
қоға мын басқаруға шақырды. 
Серік Дүйсенбаев төрт ауы-
сыммен 180-дей адам жұмыс 
істейтін мекеменің қиын жағ-
дайында жұмысқа кіріс ті. 
Астана, Алматыдан жылу ор-
та лы ғының қондырғыларына 
қо сал қы бөлшектер іздеді. 
Өзі нің артығын сатты, өзге-
ден алды. Ди ректорлығын 
ұмыт  ты, саудагер болып жү-
ріп, жылу орталығын келе сі 
маусымға дайындады. Сөй-
тіп, 2003 жылдың да қатал 
қысынан аман шықты.

Қайда жіберсе, 
сонда барды
 
 Мұнан кейінгі жылдары 

нарық жағдайында халықтың 
әлеуметтік жағдайын арттыра 
түсу үшін ком муналдық базар 
салынғанда облыс басшылығы 
мұны басқаруды да Серік 
Дүйсенбаевқа жүктеді.

Сонан соң қаланың ком-
мунал дық саласын басқаруды 
ұсынды. Ұсынды деп айту 
артық, осы бір көтерем аттай 
жер бауырлап қалған саланы 
орнынан тұрғызу керек бол-
ды. Оған коммуналдық сала-
дан жақсы хабары бар және 
өндіріс тілін жетік меңгерген 
Дүй сенбаевты лайық деп са-
нады, өтініш білдірді. 

Дүйсенбаев бұл қызметте 
де озық қырынан көрінді. 
Негізі Серіктің табиғатына 
«қызмет» де геннен «жұмыс» 
деген сөз жа қынырақ келетін 
сияқты. Өйткені, бастықтық 
жасап, басқаларға се ніп бо-
саңсып жүретін күні жоқ. 
Қайда болса да өзі кетіп бара 
жатады. Бір нәрсені қалай 
бастаса солай аяқтағанша 
аяғын бүкпейді. Бұл саланың 
аты да салақұлаш – «қалалық 
тұрғын үй-коммуналдық-
ша  руашылық, жолаушылар 
көлігі және автомобиль жол-
дары». Әй теуір, атауы се-
кілді жұмысы да таусылып 
біт пейтін бір сала. Дүй сен-
баевтың біліктілігі, әр істі ар 
ісі деп қарайтын азаматтығы 
ар қасында бітпейтін жұмыс-
тардың біразы оң шешімін 
тапты.  

2008 жылы Серік Дүйсен-
баев «Қосшыңырау» ауылдық 
округінің әкімі болды. Бала-
бақша, ауызсу, көшелерді 
ас  фальттау, жарық жүргізу 
се кілді ауылдағы өзекті мә-
селелерін шешуге күш салды. 
Осындай жұмыстарды ат-
қаруға аттай бес жыл уақыт 
кетті.  

2013 жылы Серік Дүй-
сенбаев қала әкімінің өкімімен 
қалалық жұ мыспен қамтуды 
үйлестіру және әлеуметтік 
бағдарламалар бөлі мі нің бас-
шысы болып қызметке кірісті.

Бұл да – қиын саланың 
бірі, бірақ, Серіктің жаны-
на жақын. Та биғатында ол 
бі реуге көмек тес кенді жақ-
сы көреді және мұқ тажға бе-
рудің ләззатын сезінетін жан. 
Оған бұл жұмыста ардагер 
ақсақалдармен, мүгедек кісі-
лер мен көбірек кездесу, олар-
дың мұқ таждығын орындау 
міндеті тұрды. Қоғамдық 
жұмыс тарды ұйым дастырып, 
оны қаржылан дыру мәселесін 
шешті. Кәсіби ма  мандыққа 
диплом алған жұ мыс сыз жас-
тарды тәжірибеден өткізуді 
«Жастар тәжірибесі» арқылы 
ұйымдастырды. Жазасын өтеп 
бостандыққа шыққан аза-
маттардың да жұмысқа орна-
ласуын, олардың қоғаммен 
тығыз араласуын үйлестіріп, 
арнайы мекеме ашу жайын 
қозғаған да Серік Дүйсенбаев 
болды.

Осылайша, ол баяғы 
Абылай Айдосов айтқандай, 
басшылық қай да жіберсе, сон-
да барды.

 

Ардагерлер 
басшысы 
2018 жылдың тамыз 

айын да мемлекет және қоғам 
қайраткері, тәуелсіздіктің ал-
ғашқы жылдарында Қызыл-
орда облысының әкімі болып 
қызмет еткен, зейнет жасы-
нан соң облыстық ардагерлер 
кеңесін басқарған Сейілбек 
Шаухаманов дүниеден өтті. 
Облыстық ардагерлер кеңесі 
қоғамдық ұйым болғанымен, 
атқарушы билік пен тығыз 
жұмыс жүргізеді. Өйт кені, 
жергілікті билік ардагерлер-
ден ақыл сұрайды, олардың 
көп жыл дық тәжірибесін пай-
даланады. Кейбір мәселеде 
халық алдына шығып, дуалы 
ауыз сөз айту – ел ағасының 
емес, ел данасының мін деті. 
Мұны мысалдап түсін дірсек, 
әр Абылайдың қасына бір 
Бұқар керек-ақ.

Мықты саясаткер, біл-
гір басшы Қырымбек Елеу-
ұлы осындай ойлар тоғы-
сын да ақылымен, сосын 
ай на ласымен кеңесті. Сол 
ниет нәтижесінде Серік Дүй-
сен баевқа тоқтады.  

Ардагерлер кеңесінің об-
лыс көлемінде 723 бастауыш 
ұйымы, оның 74 мыңға жуық 
мүшесі бар. Жіті қараған 
адамға үйде жатқан ешкім 
жоқ. Індет таралған сәтте  қа-
риялар да қарап жатпай, елді 
бірлікке шақырып, ауырлыққа 
бір иығын тосып, көпшілік 
көңіліне жігер береді. Олар – 
бір-бір әу леттің алтын діңгегі. 
«Қарты бар үйдің қазынасы 
бар» деген, үл кендердің сөзі 
– кейінгілер үшін аттап кете 
алмайтын ар сөзі.

Соның бәрін үйлестіріп, 
ұйыс тырып отырған – төраға 
Серік Дүйсенбаев. Оның әлі 
алдына қойған мақсаты да, 
міндеті де көп.

Өмірімнің сол бір бетбұрыс кезеңі 
басталған 1980 жыл болатын. Кеше ғана 
институт бітіріп, қолымда ҚазПТИ-
дің қызыл дипломы, алдымда арман-
мақсаттар, қызу еңбекке құлшына 
кірісуге дайын жоғары білімді жас маман 
атанған кезім. Өзім бітірген институттың  
кафедрасында стажер-зерттеуші бо-
лып қалдырылдым. Енді тұрмыстық 
жағдайларды реттеу жағы күрмеуі қиын 
мәселеге айналды. Алматы қаласына 
тіркеле алмай жүрмін. Прописка деген 
жоқ, қайда барсам да мен сиятын шар-
шы метр табылмай, сергелдеңге түстік. 
Оның үстіне біржылдық пәтерақымызды 
алдын ала төлеп қойған адамымыз бізді 
алдап соқты, пәтер де жоқ, ақша да жоқ! 
Бұл аздай, туғанына екі айға толған тұ-
лабойы тұңғышымыз қайта-қайта ауы-
рып, әбіржітіп жіберді. Осы жайдан ха-
бардар болған елдегі ата-анам «баланы 
әкеліп тастаңдар!» дегесін, амал жоқ, 
қимасақ та ауылға, ата-әжесінің қолына 
жеткіздім. 

Сонымен көңіл алаң, «не істеу ке-
рек?» деген сауал күн-түні ойда тұрды. 
Менің «Туған жерге қайтам, сол жерде 
еңбек етем!» деген тастүйін шешімім 
институттағы ұстазыма да, ата-анама 
да күтпеген тосын жай болды. Әсіресе 
ҚазПТИ-дағы ұстазым, профессор Бо-
лат Саябекұлы Жармағанбетов «Не 
дейді? Жоқ! Мен сені жібере алмаймын! 
Ешқайда кетпейсің!» деп, біраз бұлқан-
талқан болды. 

Амал нешік, «Арқа жылы болса, арқар 
ауып несі бар?» демекші, бұл маған да 
оңай шешім болған жоқ. Олардың алды-
нан өтіп, біраз ойланып,  түсіндірген соң, 
өзім іштей берік бекінген мақсатымды 
орындамаққа Қызылордаға келдім. Қай-
да еңбек ететінім әлі белгісіз, бірақ қа-
лауым білім беру саласы еді. Келешек-
те ізденіс жасап, аспирантураға түсіп, 
кандидаттық диссертация қорғағым 
келетін. Еңбек жолымды жоғары оқу ор-
нында жалғастыруды алдыма мақсат етіп 
жүргенмін. 

Сонымен, Жамбыл гидромелиора-
тивтік құрылыс институтының Қы зыл -
орда филиалына ат басын тіре дім. Фи-
лиал директоры Уәлихан Қо зыкеұлы 
Бишімбаевтың ассистенті болып та-
ғайындалдым, себебі бұған дейінгі ас-
систенті Нұрлыбек Бажиров аспи ран-
тураға түсіп, орны босап жатыр екен. 

Қызылорда облыстық партия коми-
тетінің бірінші хатшысы Исатай Әбді-
кәрімовтің ізденісті, қажырлы еңбегімен 
1976 жылы Жамбыл гидро мелиоративтік 
құрылыс инстиутының Қызылорда фи-
лиалы ашылды. Оның директоры бо-
лып отыз жастағы жас ғалым, техника 
ғылымдарының кандидаты Уәлихан 
Қозыкеұлы Бишімбаев тағайындалды. 
Жұмыс істей бастағанына төрт жыл-
дан аса уақыт болған жаңа оқу орнына, 
жаңа ұжымға келіп қосылған мен де 
болашаққа ұмтылған, үлкен мақсаттарға 
талпынған жас маман едім. 

Міне, өмірімдегі үлкен сәт тілігім, 
құтты қадамым Уәлихан Қозыкеұлымен 
танысып, еңбек жолым ассистент бо-
лудан басталды. Мағыналы да маз-
мұнды, тағылымға толы өмір мекте-
бінен өттім. Әйгілі педагог Константин 
Ушинскийдің «Егер еңбекті таңдап алу-
да сіздің жолыңыз болса және осы жол-
да өміріңізді сарп етсеңіз, онда сіздің 
бақытты болғаныңыз» деген сөзі өмірдің 
өзі дәлелдеген ақиқат екен. 

Уәлихан Қозыкеұлының кемел бас-
шы лығымен филиалдан бастап инсти-
тут болып құрылған кезең аралығында 
он алты жылдан астам жанында  бірге 
қызмет еттім. Ассистент, оқытушы, аға 
оқытушы, факультет деканы, филиал 
директорының оқу ісі жөніндегі орын-
басары, институт проректоры лауазым-
дарына дейінгі қызмет сатыларынан 
өттім. Еңбек ету, басшылық қызметті 
игеру, өмірлік таным мен тағылымға  
толы тәжірибе жинау бақытына ие болу 
тағдырыма жазылған Жаратушымыздың 
сыйы деп айтар едім. Сол кезеңдегі қат-
қабат жұмыстардың ауқымын, атқа-
рылған істердің көлемін, маңызын 
қалам мен жазып, қағазға түсіріп жеткізу 
қиын-ақ.  Ішінде жүріп, жан-тәніңмен 
сезіну бір басқа. Қарқынды жұмыстар, 
филиалдың, одан кейінгі институттың 
қайнаған қызу тіршілігі нағыз қызықты 
шақтар екен. Сол кезде шаршап-шал-
дықсақ та, қазір соны сағына еске ала-
мыз. Сағымға айналған сағынышты сәт-
терге толы өмір белестері екен.

Елге, халыққа қызмет етудің жауап-
кершілігін түсінген жас басшы У.Би-
шімбаев жаңа оқу орнын аяғынан тік 
тұрғызу үшін уақытпен санаспай күні-
түні жұмыс жасады. Оқу орнына берілген 
политехникумның ескі ғимаратына аз 
уақыт аралығында күрделі жөндеу жүр-
гізіп, материалдық-тех никалық база-
ны нығайтуды қолға алды. Оқу-тәрбие 
жұмыстарын жүйелі ұйымдастыру, ғы-
лыми әлеуетті оқы ту шы-профессорлар 
құрамын қа лып тас тыру, басқа да сан са-

лалы жұмыстардың көзін тапты. 
Оның үстіне техника саласында 
ғылыми-педагогикалық кадр лар 
Қызылордада тапшы еді. Уәли-
хан Қозыкеұлы қысқа уақытта 
ауыл шаруашылығы, химия, тех-

ника ғылым дарының кандидаттары – 
талантты жас тарды шақырды. Олардың 
кейін елі мізге белгілі ғалым атануына 
да барлық жағдай жасады. Филиал ди-
ректоры жер гілікті кадрларды қолдауға, 
ғылым жолына баулуға көп көңіл бөлді. 
Жүзге тарта оқытушының Мәскеу мен 
Ленинградтан бастап Кеңес Одағының 
ірі қалаларындағы оқу орындарының ас-
пирантурасына түсуіне ықпал жасады. 

Оның жетекшілігімен 1981 жылы 
Мәскеудегі  «ГипроВуз» институты 1875 
студентке арналған оқу-зертхана ғима-
раттары кешенінің бас жоспарын жа-
сады. 1987 жылы «Гидромелиорация» 
факультетінің оқу-зертханалық кешені, 
студенттер жатақханасы, асхана салын-
ды. Сол уақытта басқа институттардың 
филиалдары жабылып жатқанда бұл 
ерлікке пара-пар жұмыс болды. 

Уәлихан Қозыкеұлы болашақты бол-
жайтын, стратегиялық дамуды көздейтін 
көрнекті іскер тұлға екенін жарқын 
істерімен дәлелдеді. Ол  жоқтан бар жа-
сап, барды алға дамытып, жетілдіріп, 
қолдағы барға қанағаттанбай, әрдайым 
ізденіс үстінде жүретін басшымыз бол-
ды. Ал бұл нағыз басшыға тән, таптыр-
мас қасиеттер екенін үлкен өмір жолын-
да түсіндік. 

У.Бишімбаевтың мектебінде талап 
пен тәртіптің қатаң тезінен өткен, атқа-
рылар әрбір іске деген жауапкершілік 
жүгін сезініп, болаттай шыңдалған сәт-
терімді, тәжірибемді кейінгі еңбек, өмір 
жолымда темірқазықтай ұстанғаным 
да шындық. Жетіле, өз-өзіңді дамыта, 
үлгі тұтар ұстаздан алған өнегелеріңді 
байыта отырып еңбек ету де бір 
ғанибет! Жоғары білім беру, жастарды 
тәрбиелеу ісінде үлкен еңбек ұжымында 
басшыға ізденіс, табандылық, іскерлік, 
көрегенділік, тәртіп пен талап қоя 
білу қасиеттері қажет. Бұл қасиеттер 
ұлағатты ұстаздың бойынан табылды. 
Үйретері де, үйренеріміз де көп бол-
ды. Осындай қасиеттерді бойымызға 
сіңіре жүріп, өрісті өнеге тұтқаннан еш 
ұтылмағанымды да мойындаймын. «Мен 
өзімнің ұстазыма әкемнен кем қарыздар 
емеспін: әкемнен өмір алсам, ал Аристо-
тельден өмірімді жақсы өткізу туралы 
білім алдым»  деген екен Александр Ма-
кедонский. Менің де көңіліме осы пайым 
жылы тиеді. 

Сыр өңірінде осындай білікті, бі-
лімді, тегеурінді, іскер басшы еңбек 
етіп, филиалды институтқа айналды-
руы – облысымыз үшін үлкен жетістік, 
орайы оңынан келген сәттілік дер едім. 
Жабылуы керек деген филиалды сақтап 
қалып, Сыр өңірінің іргелі техникалық 
жоғары оқу орнына айналдыру айтуға 
оңай, ал оның астарында қаншама 
қажырлы еңбек, табандылық, күш-жігер 
жатыр. Ы.Жақаев атындағы Қызылорда 
агроөнеркәсіп өндірісі инженерлері 
(КИИ АП) институтының жемісті нә-
тижесін қаншама адам көрді. Қазір де 
көріп жатыр. Институт құру жолындағы 
қажырлы істер туралы естеліктерді шо-
лып отырып, атақты күрішші, Еңбек 
ері, Батыр ана Сәлима Жұмабекова 
апамыздың естелігіне еріксіз толқисыз. 
Ол кез – мәселенің бәрі Мәскеуден 
шешім табатын заман. Орталық сон-
да, соған бағы намыз, соған қараймыз. 
Сәлима апа СОКП ХХVІ съезіне деле-
гат болып барғанда Уәлихан Қозыкеұлы 
оған сөзі салмақты еңбек адамы ретінде 
үлкен сенім артып, министрлікке баруын, 
осы мәселемен бұрын жолданған хаттың 
жай-жапсарын біліп, тиянақтауын, оң 
шешімін табуға ықпал жасауын ама-
наттап өтінеді. Жанына арнайы Сұлтан 
Ізбасарұлы Махамбетовты қосып жібе-
реді. Сәлима апа соны былай деп есіне 
алады, қысқаша келтіре кетейін:

«... Сұлтан жолда не айту керектігін 
түсіндірген. Мен өзім орысша білмеймін. 
Ол «сөзіңіздің арасында «институт», 
«совхоз», «район», «кадр», «инженер» 
деген сөздерді қосыңыз, аудармасын 
өзім дұрыстаймын деген.

...Байқаймын, министрдің илігетін 
түрі жоқ. Сол жерде Сұлтанға: «мені 
съезде іздеп қалатын шығар, жауап-
ты кісілерден ұят болмасын» дедім. 
Сұл танның қалай аударғанын қайдам, 
министр Месяц орнынан атып тұрды. 
Сөйтсем, Сұлтекең «мәселе шешілмейтін 
болса, съезде сөз сөйлеп, осы мәселені 
көтерем деп отыр» деген екен...»   («Уә-
лихан Бишімбаев». Астана: Фолиант, 
2016 ж).

Міне, осындай ізденістермен, тіпті 
әлгіндей тапқырлықпен ашылған агро-
тех никалық жоғары оқу орнының қалып-
тасып, дамуында У.Бишімбаевтың зор 
еңбегі, айшықты қолтаңбасы жатыр. 

1996 жылы мамырда Қазақстан Рес-
публикасы Үкіметінің қаулысымен 
Ы.Жа қаев атындағы Қызылорда агро-
өнеркәсіп өндірісі инженерлері ин-
ституты Қызылорда политехникалық 
институты болып қайта құрылды. Сол 
жылы 23 мамырда У.Бишімбаев Жам-

был университетінің ректоры болып 
тағайындалды деген хабар келді. Со-
дан кейін мені облыс әкімі Бер дібек 
Мәшбекұлына шақырды. Қабыл дауына 
кірдім, «а-а, сен екенсің ғой!» деп, жы-
лышырай танытып қабыл дады. Сөйлесіп 
болып, институт рек тор лығына менің 
кандидатурамды ма құлдап, Бі лім ми-
нистрлігіне ұсыныс бе ре тінін жет кізді. 
Сөйтіп, Уәлихан Қозы ке ұлының ұсы-
нысына министр Мұрат Жұрынов және 
облыс әкімі Бердібек Сапарбаев  келісіп, 
бұйрық шығарды. Осылайша жоғары оқу 
орнына Уәлихан Қозыкеұлынан кейінгі 
басшылық жасау жауапкершілігі маған 
жүктелді. Бұл көрсетілген зор сенім 
еді. Еңбектегі, өмірдегі ұстазым, азамат 
ретінде қалыптасуыма үлкен ықпал ет-
кен ұстазым  У.Бишімбаевтың басшылық 
ету деңгейін бір саты да төмендетпей, әрі 
қарай дамыту, жетілдіру де мен үшін 
үлкен сын болды. 

Жиырма бесінші мамырда Жастар 
сарайының (Мелиоратор мәдениет үйі) 
үлкен залында жиналыс өтті. Та ңер-
теңгі сағат 10:00-де болған жиналыс-
та министрдің орынбасары Есенгелді 
Өмір жанұлы Медеуов оның Жамбыл 
университетіне ректор, менің Қызылорда 
поли техникалық институтына ректор 
болып тағайындалғанымызды ұжымға 
ресми хабарлады. Облыс әкімі Бердібек 
Машбек ұлы Сапарбаев сөз сөйлеп, 
Уәлихан Қо зыкеұлының Сыр еліндегі 
жемісті ат қар ған жұмыстарына алғысын 
білдіріп, алдағы жоспарларына сәттілік 
тіледі.  

Сыр өңіріндегі жоғары білім беру 
ісіне өлшеусіз үлес қосқан басшы, 
ғалым, ұстазымыз Уәлихан Қозыкеұлы 
Бишімбаевты жиырма бесінші мамыр 
күні қимастықпен шығарып салдық. 
Ғалым ұстаз, білікті басшы, шебер 
ұйымдастырушыны Сыр бойынан шы-
ғарып салғанымызбен көңілден бір сәтте 
де шығарған жоқпыз. Осы уақытқа дейін 
арадағы қарым-қатынасымыз үзілмей, 
сыйластығымызға сызат түспей келеді. 
«Жақсыдан шарапат!» деген осы. 

У.Бишімбаев жалпы алғанда 35 
жыл жоғары оқу орнының ректоры 
болды. Отыз жасында ЖГМҚИ Қы-
зылорда филиалының директоры бол-
са, кейін Жамбыл университеті, М.Ду-
лати атындағы Тараз мемлекеттік 
уни  верситеті, М.Әуезов атындағы Оң-
түстік Қазақстан мемлекеттік универ-
ситетінде басшылық жасады. ҚР Пар-
ламенті Мәжілісінің депутаты болып 
сайланды, Қазақстан Республикасы бі-
лім, ғылым және техника саласындағы 
Мем лекеттік сыйлықтың лауреа-
ты, Қазақстан Республикасы Ұлттық 
ғылым академиясының академигі, Қа-
зақстанның еңбек сіңірген қайраткері, 
КСРО-ның «Құрмет белгісі» орденінің, 
Қазақстан Республикасының «Құрмет», 
«Парасат» ордендерінің иегері, Қы зыл-
орда және Оңтүстік Қазақстан (Түр-
кістан) облыстарының Құрметті азаматы 
ретінде мерейлі мәртебелердің иесі атан-
ды. 

Ұлағатты ұстаз, тағылымды тұлға, 
қайраткер У.Бишімбаевтың еліміздің 
жоғары білім беру саласында, оның 
ішінде Сыр өңірінің жоғары білім беру 
ісінде де, менің өмірімде де алар орны 
ерекше биік. Сырбойылықтардың, оның 
ішінде сан мыңдаған шәкірттерінің ар-
дақты  азаматқа, ұлағатты ұстазға деген 
ықыласы ешқашан ортаймақ емес. 

1998 жылы өңіріміздегі екі жоғары 
оқу орны біріктіріліп, Қорқыт ата атын-
дағы Қызылорда мемлекеттік универ-
ситеті болып құрылып, оған мен ректор 
болып тағайындалған кезде тағы да бір 
терең ойға шомып, мехнатты да салмақты 
өмір жүгін екі үлкен ұжым алдында және 
ұлағатты ұстазым алдында да сезіндім. 
Дайын дүниені, қалыптасқан істі да-
мытып, жалғастырып кету бір басқа, 
ал бәрін жаңадан, басынан бастаудың, 
тыңнан түрен салудың мехнаты тіпті 
бөлек. Бұған сол кездегі атқарылған 
ұшан-теңіз ауқымды жұмыстар куә.

Бұл күндері ғибратты ғұмыр иесі 
тау шыңындай биік те маңғаз жетпіс 
бесінші өмір белесіне шығып отыр. 
Өмірлік тәжірибесі мол, айтары да, 
көңілге түйгені де, көргені мен білгені 
де жетерлік рухы биік тәлімгер ұстазды 
сырбойылықтардың, өзімнің атым-
нан мерейжасымен құттықтай отырып, 
мық ты денсаулық, қажымас қай рат 
тілейміз. Өмірлік серігі Альмира Балта-
байқызымен бірге әулетінің асқар та-
уындай тұғырлы биігінде ұрпақтарының 
ортасында шат-шадыман ғұмыр кешіп, 
айналасын шуаққа бөлей беруді нәсіп 
етсін. 

Сыр өңірінде оның есімі әрқашан 
үлкен құрметпен аталады, ол – бұған 
әбден лайық тұлға! 

Қылышбай БИСЕНОВ,
шәкірті, техника ғылымдарының 

докторы, профессор, ҚР ҰҒА 
академигі, IV сайланған ҚР 

Парламенті Мәжілісінің депутаты,                                                    
Қазақстанның Еңбек сіңірген 

қайраткері

Ғибрат пен 
тағылымға 
толы жылдар

Ұстаз туралы сөз бастау мені сонау артта қалған бел-
белестерге еріксіз жетелейді. Оған да қырық жылдан асып 
кеткен екен. Сырғыған уақыт, жылжыған жылдар неткен 
жүйрік! 

Дүйсенбек АЯШҰЛЫ,
«Сыр бойы»Sb

Еңбекпен 
егіз 
ер болмыс

Шиелі өңірінде Ақмая деген мекен бар. Табиғаты 
тамылжыған жер.    Күллі маңайға көрік берген көк 
майса шаруа шалғысына түскенде жазық далада 
мая-мая болып теңкиіп көрінеді. Мал соңында жүрген 
қазекем бұл көріністі ақ жүні үлпілдеген үлекмаяға 
көбірек ұқсатады. Ал, енді малдың қазығы, жанның 
азығы болған «Ақмая» атауының этнолингвистикалық 
төркінін осы тұстардан іздесек табамыз. Қазір баяғыдай 
табиғат жоқ. Алайда, сол топырақта шыр етіп дүниеге 
келген әр адамның бойында қасиетті жердің рухы кез 
келген кезде атойлап шығады. Олар үшін жер жүзінде 
Ақмаядан артық сұлу да ыстық жер табылмайды.  

Ел үшін туған азаматтардың 
ерен еңбегі еленбей қалмайтыны 
белгілі. Туған жер, өскен ортаға 
асыл мінезімен сыйып, табан ет, 
маңдай терімен тұтастай бір елге 
еңбегі сіңген ерлердің қай кезде де 
абыройы асқақ, қадірі биік. Сондай 
жанның бірі Қаршыға Ақбергенұлы 
еді.

Қаршыға Ақбергенұлы 1956 
жылы 2 қарашада Жалағаш ауда-
ны, «Таң» ауылында дүниеге кел-
ген. Еңбек жолын 1977 жылы ауыл 
шаруашылығында механизатор-
жұмысшы болып бастап, кейін 
арнаулы оқу орнынан  «Зоотех-
ник» мамандығын алған. Ауыл 
шаруашылығы саласының білікті 
маманы Қаршыға Сасықбаев 1979 
жылы «Таң» ауылының комсо-

мол комитетінің хатшысы болып 
сайланды.  1986 жылға дейін ком-
сомол комитетінде қызмет істеді. 
1986-1989 жылдары өзінің туып-
өскен ауылының шаруашылығында 
түрлі қызметтерде, 1989-2002 
жылдар аралығында «Таң» совхо-
зы директорының шаруашылық 
жұмыстары жөніндегі орынба-
сары қызметтерін абыроймен 
атқарған. 2002 жылы өзі төрағалық 
ететін «Ұмтыл» шаруа қожалығын 
құрған. Төккен тер, еткен еңбегінің 
арқасында елге сыйлы, халықтың 
құрметті азаматы бола білді. 
Ауылдың өсіп-өркендеуі жолында 
талай бастамалардың басы-қасында 
болған ол шаңырақтың тірегіне ай-
налды. Жары Марал екеуі 3 қыз, 3 
ұлды өсіріп, тәрбиеледі.

Елге сыйлы ардақты бауыр, 
адал жар, қамқор әке Қаршыға 
Сасықбаевтың дүниеден өткеніне 
де 40 күн толыпты. Қамшының са-
бындай ғана қысқа өмір мәңгі емесі 
белгілі. Бірақ аяулы азаматтың ара-
мыздан ерте кетуі артында қалған 
жақын-жуықты есеңгіретті. Ел игі-
лігі жолында аянбай тер төккен 
азаматтың жарқын бейнесі естен 
кетпейді.

Марқұмның 40 күндік асы өзінің 
туып-өскен «Таң» ауылында 6 қа ра-
ша күні сағат 11.00 өтеді. 

Еске алушылар: 
ағайын-туыстары  

Еске алу
Қызылорда облысы әкімі 

аппаратының «Қызылорда облысы 
әкімдігінің Іс басқармасы» КММ 
ҚР «Экологиялық кодексінің» 95 
және 96-баптарының талаптарына 
сәйкес, 2021 жылғы 9 желтоқсанда 
сағат 10.00-де Қызылорда облысы, 
Қызылорда қаласы, Бейбарыс Сұлтан 
көшесі, №1 мекенжайы бойынша 
«Қызылорда облысы, Қызылорда 
қаласы, Абай даңғылы 25 «А» мекен-
жайы бойынша орналасқан әкімшілік 
ғимаратты күрделі жөндеу «жұмыс 
жобасына» Қоршаған ортаны қорғау» 
бөлімі бойынша ашық жиналыс 
түрінде қоғамдық тыңдау өтетінін ха-
барлайды.

Жобалық құжаттама пакетімен 
бірыңғай экологиялық порталда 
танысуға болады https://ecoportal.kz/, 
сондай-ақ «Қызылорда облысының 
Табиғи ресурстар және табиғат 
пайдалануды реттеу басқармасы» 
КММ сайтында https://www.gov.kz/
memleket/entities/kyzylorda-tabigat.

Барлық ескертулер және/немесе 

ұсыныстар бірыңғай экологиялық 
порталда қоғамдық тыңдаулар 
өткізілетін күнге дейін 3 жұмыс 
күнінен кешіктірілмейтін мерзімде, 
сондай-ақ https://www.gov.kz/
memleket/entities/kyzylorda-tabigat, 
Prd@korda.gov.kz.

Төтенше жағдай және (немесе) 
шектеу іс-шаралары, оның ішінде 
карантин, әлеуметтік, табиғи және 
техногендік сипаттағы төтенше 
жағдайлар енгізілген жағдайда 
қоғамдық тыңдаулар онлайн-ре-
жимде өткізіледі. Белсенді сілтеме 
бірыңғай экологиялық порталда және 
«Қызылорда облысының Табиғи ре-
сурстар және табиғат пайдалануды 
реттеу басқармасы» КММ сайтын-
да ұсынылады https://www.gov.kz/
memleket/entities/kyzylorda-tabigat.

Қосымша ақпаратты Қызыл-
орда облысы, Қызылорда қаласы, 
Бейбарыс Сұлтан көшесі, №1 ме-
кен-жайы бойынша және мына 
телефон арқылы алуға болады  
+7-(7242)-60-53-62.

Хабарландыру

«Өлшем бірлігін қамтамасыз ету туралы» 
Қазақстан Республикасының  2000 жылғы 7 
маусымдағы №53-II За ңына және Қазақстан 
Республикасы Энер гетика министрінің 2014 
жылғы 12 қарашадағы №117 бұйрығымен 
бе кі тілген тауарлық газды бөлшек саудада 
өткізудің үлгілік шартына сәй кес, «Тұрмыстық 
тұтынушы өзіне тие сілі газды есепке алу 
аспаптарының сақта луына, техникалық 
жай-күйіне және салыстырып тексерілуіне 
міндетті». Осыған байланысты 8-10 жылдан 
аса пайдаланған газ есептегіш құралдарыңызды 
мерзімаралық тексеруден өткізуіңіз қажет.

Газ есептегіш құралдарыңызды мер зім-
аралық тексеруден уақытылы өткіз беген 
жағдайда (шыққан жылы және келесі тексе-
ру уақыты газ есептегіш құра лының паспор-

тында немесе шыққан жылы газ есептегіш 
құралының бетінде көрсетіледі – фотода 
көрсетілген) тұты нылған газ көлемі үшін есеп-
теу құрыл ғының көрсеткіші бойынша емес, 
бекі тілген тұтыну нормалары бойынша есеп-
теме жүргізілетіндігін және тұ ты ныл ған газ 
көлемінің шығындары ұл ғая тынын ескертеміз. 
Сол себептен тұ ты нушыларымыздан газ 
есептегіш құрал  дарын уақытылы тексеруден 
өткі зуіңізді сұраймыз.

Сонымен қатар, газ есептегіш құрал-
дарыңызды тексеруден өткізбей, жаңа газ 
есептегіш құралдарына ауыстыруыңызға 
құқылы екендігіңізді ескертеді.

«ҚазТрансГаз Аймақ» АҚ Қызылорда 
өндірістік филиалы әкімшілігі

«ҚазТрансГаз Аймақ» АҚ Қызылорда 
өндірістік филиалының тұтынушылары назарына!

(«Астана қаласының Мемлекеттік сәулет-құрылыс бақылау басқармасы» мемлекеттік мекемесінен 2015 жылдың 27 қарашасында №15001650 
мемлекеттік лицензиясы берілген)

Хабарландыру
Қызылорда қаласы әкімдігінің 28.10.2021 жылғы №1307 Қаулысына сәйкес, 

шаруашылық жүргізу құқығындағы «Қызылорда су жүйесі» мемлекеттік 
коммуналдық кәсіпорнына «Қызылорда тазалығы» жауапкершілігі шектеулі 
серіктестігін қосу жолымен қайта ұйымдастырылуына байланысты барлық 
талап-тілектер «Қызылорда тазалығы» ЖШС-да қабылданады. Мекен-жайы: 
Қызылорда қаласы, Н.Тілендиев көшесі 9, (тел.: 22-38-71).

Облыстық әділет депар-
таменті сыбайлас жемқорлық 
көріністерін ескерту, алдын 
алу және жолын кесу, Әдеп 
кодексі нормаларын сақтау 
бойынша іс-шараларды жос-
парлы негізде жүргізіп отыр.

Сыбайлас жемқорлыққа 
қар сы заңдылықтарды сақтау 
және тәртіпті нығайту мақса-
тында тұрақты негізде «Nur 
Otan» партиясының филиалы, 
Қазақстан Республикасының 
Сы бай лас жемқорлыққа қарсы 
іс-қимыл агенттігінің (Сыбай-
лас жемқор лық қа қарсы 
қыз мет) облыс бойынша де-
пар таменті, «Самұрық» инно-
ва циялық идеяларды дамыту 
орталығы» қоғамдық қоры, 
«Азаматтарға арналған үкімет» 
мемлекеттік корпорациясы об-
лыс бойынша филиалының, 
прокуратура органдары өкіл-
дерінің қатысуымен семинар-
лар, кездесулер, дәрістер, 
ша ралар және «дөңгелек үстел-
дер» өткізілуде.

Өткізілген іс-шараларда 
сы байлас жемқорлықты 
болдыр мау және алдын алу, 
мемле кеттік қызметшілердің 
әдеп нор маларын, шектеулерді 
сақтау мәселелері қаралып, 
тал қыланды. Мә селен, «Сы-
байлас жемқорлыққа қарсы 
мәдениет және парасаттылық 
құзыретін дамыту» тақыры-
бында өткен семинарға «Nur 
Otan» партиясының об лыс-
тық фи лиалы және Қа зақ-
стан Республикасы Сы бай-
лас жемқорлыққа қарсы 
іс-қи мыл агенттігінің Қы зыл-
ор да об лысы бойынша депар -
та ментінің  өкіл дері қатысып, 
заң ды лықтағы жаңа шыл  дық -
тар, басшылардың дербес 
жа  уаптылығы,  қызмет ші-
лер  дің сыйлық алуы на то-
лық тыйым салынғандығы 
ту ралы баян дамалар жасады. 
Семинар барысында слайд-

тар және бейнероликтер көр-
сетілді. Ауданаралық әділет 
басқармалары тарапынан се-
минарлар, «Ашық есік» күн-
дері, құқықтық көмек көрсету 
бойынша тікелей эфирлер, же-
ке қабылдаулар өткізіліп, дә-
рістер оқылды. 

«ADALDYQ ALANY» 
жо балық кеңсесі департа-
мент ғимаратының бірінші 
қа ба тында орналасқан. Сон-
дай-ақ, азаматтармен жұ мыс 
жа сауға ыңғайлы болу үшін 
департамент басшысы орын-
басарларының қызметтік бөл-
мелері де бірінші қабатта. 
Бі рінші қабатта азаматтарды 
жеке қабылдау орындары да 
жа сақталған. Қабылдау бары-
сы бейнебақылауға алынған.  

«ADALDYQ ALANY» жо-
балық кеңсесі аясында әділет 
департаменті және Сыбайлас 
жемқорлыққа қарсы іс-қимыл 
агенттігі облыс бойынша де-
партаментінің арасында өза-
ра ынтымақтастық ту ра лы 
ме морандумға қол қо  йылып, 
осыған сәйкес ау қым ды іс-
шара лар атқарылып келеді. 
Атап айтқанда, жоба лық кең-
се алаңында әділет де пар-
та ментінің қызмет бағыт та-
ры, сондай-ақ, мемлекеттік 
қызмет көрсету, сот ак тілерін 
орындау салалары бойынша 
құқықтық көмек және түсін-
дірме жұмыстары тікелей эфир 
арқылы жүргізіліп отыр.

Департамент басшысының 
орынбасарлары, аппарат қыз-
метшілері, ау мақтық бөлімнің 
аға сот орындау шылары мен сот 
орындаушылары, ау данаралық 
әділет басқармаларының қыз-
метшілері, нотариус, адвокат-
тар тарапынан халыққа он лайн 
режимде құқықтық ке ңес тер 
беріліп тұрады. Кең се ала ңын-
да құқықтық кө мек көр сету 
бойынша жеке қа былдаулар 
жүр гізілуде. Жеке және заңды 

тұл ғалар өкіл дерін офлайн 
жә не онлайн режимде қа был-
дайды.  

Сонымен қатар әділет де-
партаменті облыс бойынша 
нотариустар, адвокат тар-
дың, жеке және мемле кеттік 
сот орындаушылар, де парта-
мент тің бөлім қызмет керлері, 
«Азаматтарға арналған үкімет» 
мемлекеттік корпорациясының 
қызметкерлері мен заң ке ңес-
шілерінің қатысуымен «Ашық 
есік күнін» өткізіп тұрады.  

Мемлекеттік қызметшілер 
және сот орындаушылары 
«Ха лық заңгері» науқаны 
мен «Адал көмек» жобасы 
ая сында ANTIKOR.LIVE 
жобасы ар қылы онлайн ре-
жимде аза маттарға құ қықтық 
кө мектер көрсетті. Сыбайлас 
жем қорлыққа қарсы буклет-
тер халыққа қызмет көрсету 
орталық тарында аза маттарға 
таратылды.

Жобалық кеңсе алаңында 
сыбайлас жемқорлыққа қар-
сы стенд жасақталған. Барлық 
қыз меткерлердің қызметтік 
бөлме лерінде сыбайлас жем-
қорлыққа қарсы іс-әрекеттер 
жайлы ақпараттар ілінген. 
Де партамент басшылығы ма-
ман дарды қатыстыра отырып 
«Nur Otan» партиясы фи лиал-
дарының ғима раттарында қо-
ғамдық қабылдаулар жүр гізіп, 
қызметкерлер заңгерлік кеңес 
беруде.  

Әлеуметтік желілерде сот 
актілерін орындау, тіркеу, әді-
лет департаментінің негізгі 
бағыттары бойынша құқықтық 
онлайн түсіндірмелер тура-
лы тікелей эфирлер өт кізіліп 
отыр. Алдағы уақытта  сыбай-
лас жемқорлыққа қарсы іс-
қимыл және әдеп нормаларын 
сақтау бағытында жұ мыстар 
жалғасын таба береді.

И.БӘКІШЕВА,
облыстық әділет 

департаментінің басшысы

Біріміздің жан досымыз, біріміздің 
отбасылық досымыз, біріміздің  кіші-
пейіл ініміз, біріміздің ардақты 
ағамыз, біріміздің қимас бауырымыз  
Марат Абдуллаұлының бұл пәниден 
өтіп, мәңгілік мекеніне аттан ғанына 
да  жылға жуықтап қалыпты.

Марат Абдуллаұлы 1956 жылдың 
5 ақпанында Арал ауданы Аманөткел 
елді мекенінде өмірге келді. Әкесі Аб-
дулла Прекешұлы – Фин, Ұлы Отан 
соғысының ардагері. Анасы Дариға 
Жолмырзақызы мектепте  мұғалім  
еді. Осындай отбасында үш  қыздан 
соң өмірге Марат келді. Әкесі мен 
анасы Алладан сұрап, құдайдан 
қалап алған ұлдарын аялап, мәпелеп 
ешкімнен  кем қылмай өсірді.

Біз Маратпен осы ауылдағы 
№73 мек тепке бірге барып, қатар 
бітірдік, тай-құлындай тебісіп өстік. 
Ол домбыраны керемет  тартатын. 
Сол кездері ауыл дық клуб жанынан 
ұйымдастырылған  көр кемөнерпаздар 
үйірмесінің белді мүшесі болдық. 
Біріміз ән айтып, біріміз би би ледік. 
Марат,  тағы басқа  ұл-қыздар ор-
кестрде домбырамен күй тартып, 
әншілерді оркестрмен  сүйемелдеп 
отырушы еді. Ау дандық мәдениет 
бөлімінің ауыспалы туын ауыл-ауылға 
концерт қоя жүріп  табыстаушы едік. 
Бұл – өмірдің өрнекті сәттері.

Мектеп бітірген соң білім қуып 
бәріміз жан-жаққа кеттік. Марат  
Қызылорданың политехникалық тех-
никумына түсіп, оны бітірген соң 
«Қазгипрозем» жобалау-іздестіру 
институтына орналасты. Жамбыл 
гидромелиоративтік институтының 
Қызылорда филиалын бітіріп, жоғары 
білім алды. Кейінгі жылдары ата-
уы бірнеше рет өзгерген, жоғарыда 
аталған  мекемеде 1977 жылдан 2020 
жылға, яғни зейнетке шыққанға дейін 

ұжымға  сыйлы, ақылшы аға болып 
абыроймен қызмет атқарды. Осындай  
адал, абыройлы  қызметі арқасында 
ме кеме басшылығы, министрлік тара-
пы нан  бірнеше  мәрте  алғыс хаттар-
мен, төсбел гімен  марапатталды.

1980 жылы тағдыр Рахымжан мен 
Ма ратты Қызылорда қаласында қайта  
қауыштырды. Сол жылы Ақтөбенің 
мемле кеттік медицина институтын 
бітіріп, жол дамамен Қызылорда об-
лыстық сот-ме дицина бюросына ин-
тернатурадан өтуге келген Рахым-
жанды Марат құшақ жая қарсы алды. 
Екеуі Маратқа қызмет орнынан бөлген 
пәтер-жатақханада бірге жатты. 

– Мені жанына жақын жүрген жан 
дос тарымен таныстырып, әрі қарай 
отбасылық достыққа ұласты,– дейді 
Рекең. 

1981 жылы Марат  сүйіктісі Ақ-
күрішке үйленді, тойдың басы ауыл-
да басталып, соңы қала  ортасындағы 
«Қаракөз» ресторанында дүркіреп 
өтті. Ол кезде ресторанда той  жа-
сауға екінің бірінің мүмкіндігі бола 
бермейтін, бірақ ата-ана жиған-тер-
генін жалғыз ұлының тойына төкті. 

Ол отбасына жайлы, адал жар, 
ардақты да аяулы әке, құрметті ата 
болды. Жарасымды екі ұл, бір қыз 
тәрбиелеп өсірді. Үлкен ұлы Ғалым 
– белгілі  бизнесмен, кәсіпті нәсіп ет-
кен, бірнеше тілді меңгерген, кәсібі 
шетелмен  ұштасқан, ой-талғамы 
орасан биіктегі азамат. Қызы Мер-
уерт Нұр-Сұлтан қаласындағы Л.Гу-
милев атындағы Евразия Ұлттық 
университетінде аға оқытушы бо-
лып қызмет жасауда. Кіші ұлы Ер-
бол – болашағынан үміт  күттіретін 
заңгер. Жан жары Ақкүріш қолы 
ашық, ақкөңіл, асыл адам. Үлкеннің  
алдынан кесе өтпейтін, қа зақы салт-
дәстүрді сақтай білген, ана тәрбиесін  
алған, көргені мол адам. Бар білім-

тәжірибесін білікті, білімді ұрпақ 
тәр биелеуге арнаған ұлағатты ұстаз. 
Ата-енесін баладай мәпелеп бағып, 
перзенттік парызын орындады. 

Макең әркімнің басында бола-
тын қай ғылы-қуанышты сәттерде  
бәрімізге ұйытқы, басшы еді. Тапсыр-
ма беріп, өзі  ұйымдастырушы болып 
жүретін. Той-томалақта домбыра тар-
тып, күмбірлеген күй төгіп, арасында 
«әу» деп ән салып та қоятын. Достар 
арасында абыройы да, беделі де асқақ 
еді. Айтар әзілі мен  қағытпа қалжыңы 
өзіне жарасып тұратын. Жастық  
шақ тан басталған достығымыз, от-
басылық достыққа айналып, шүкір, 
қазіргі күнге дейін жалғасын табуда. 
Сол достар республикаға, облысқа 
белгілі әр саланың  майталман ма-
мандары. Олар – Рахия, Бағдат, Ибра-
гим, Ерқанат, Болат, Сағи, Нұрман, 

Сәрсенбай, Бақыт. «Бір дос бар қия 
бетке дейін, бір дос бар қияметке 
дейін» деген ғибратты нақыл сөз  осы 
орайда өз орнын тапқандай.

Рахымжан екеуінің достықтан 
бөлек, нағашылы-жиендігі бар. Ма-
рат тың анасы Қаракесек әулетінен 
болғандықтан, әзіл-қалжыңы қатар 
жүреді. Отырыстарды қыздырып 
оты рушы еді. Ол қалжыңды көңіліне 
көлеңке түсірмей көтере білетін.

Макеңнің тағы бір қасиеті елшіл 
болатын. Ауылдан келген адамдар 
оны  жағалап ауруханаға көрініп, 
нау қастарына  шипа тауып, айығып 
жататын. Ағайындардың балаларын  
жоғары оқу орнына түсуіне, жұ мысқа   
орналасуына қолғабысын аямайтын. 
Туыстары мен жиендеріне де көп 
көмегін тигізді. 

Кейінгі он бес жыл көлемінде 
Мараттың денсаулығы сыр бере  бас-
тады. Қанша жерге барып емделіп, 
тексерілсе де алғашқы жылдары нақ-
ты диагноз қойылмады. Жүр гізілген 
ем-шара нәтижесін бермей, ауыс-
тырылған бүйрек оның өмірін сегіз 
жылға  ғана созды. Отбасы, дос, туыс-
тарының қолынан келер еш шара бол-
мады.

«Бұл пәниде екі  нәрсені ұмытпау, 
екі нәрсені ұмыту керек. Алланың ба-
рын, өлімнің барын ұмытпа, біреуге 
істеген жақсылығыңды, біреуден 
көрген қиянатты ұмыт» деген бар. 
Ол рас, тек  Макеңе өлім ерте келген 
секілді. Әлі көрер қызығы алда еді, 
қимайсың. Дегенмен, шүкір, бала-
шағасының алдында, немерелерінің   
беттерінен сүйіп өмірден өтті ғой 
дейсің....

Мұзбалақ ақын Мұқағалидың 
«Бозарып атқан ақ таңда, боза-
рып  тұрып ақпанда, есіңе мені 
алғайсың» дегеніндей, әр жылдың 
ақпан айының  басында, сенің туған 
күніңде еске алып құран бағыштап 
тұрмақпыз. Сенің бейнең көзден кет-
се, де көңілден кетпей, мәңгілік есте 
қалатынына сенімдіміз. 

Отбасылық  достары

Құқықтық түсіндірмелер 
тұрақты жүргізіледі

Қызылорда қаласы тұрғындарының назарына

08.11.2021 жылы – Ақсуат, Ақжарма, Талдыарал, Иіркөл елді 
мекендерінде;

09.11.2021 жылы – Белкөл кенті және Бірқазан елді мекенінде;
10.11.2021 жылы – Абай, Досан, Қарауылтөбе елді мекен де-

рінде;
11.11.2021 жылы – Қараөзек, Айнакөл, Талсуат елді мекен де -

рінде және Талсуат емхана кеше нінің ауызсу жүйелерінде жос парлы 
күзгі жуу-шаю және залалсыздандыру жұмыстары жүргізілуіне 
орай, осы уақытта су құбырынан ауызсуды пайдалануға болмай-
тындығын ескертеміз.   

Анықтама тел.: 8 (7242) 70-08-54.
«Арал» СЖКБД филиалының «Қызылорда 

қаласының оқшау сумен жабдықтау жүйелерін 
пайдаланушы» өндірістік бөлімшесі       

Шиелі  ауданы  тұрғындарының  назарына
08.11.2021 жылы – №1НС, Қодаманов, Н.Бекежанов, Еңбекші, Жиделіарық елді ме кендерінде 

және Шиелі кенті №3, №4 насос станцияларында;
09.11.2021 жылы – Шиелі кенті №5 насос станциясында, «Көкшоқы» мөлтек ауданында, №21 

разъезд, Бидайкөл, Жансейт, Ортақшыл, Жақаев, Алмалы, Досбол би, Тәжібаев, Байсын елді 
мекендерінде;

10.11.2021 жылы – Ақмая, Бәйгеқұм, Бестам, Жөлек, Алғабас, Балаби елді мекендерінде және 
«Көкшоқы» мөлтек ауданында;

11.11.2021 жылы – «1 Мамыр», Тартоғай, Ботабай, Майлытоғай елді мекендерінде;
12.11.2021 жылы – Сұлутөбе (М.Шоқай), Бірлестік, «Бұланбай бауы» елді мекендерінде ау-

ызсу жүйелеріне жоспарлы күзгі жуу-шаю және залалсыздандыру жұмыстары жүргізілуіне орай, 
осы уақытта су құбырынан ауызсуды пайдалануға болмайтындығын ескертеміз.   

Анықтама тел.: 8 (72432) 4-36-18.

«Арал» СЖКБД филиалының «Жиделі  топтық су құбыры» өндірістік бөлімшесі.    
(БСН 191041027733 24.10.2019 ж.)

Көзден кетсе де, 
көңілден кетпейді

Жарнама. Жарнама. Жарнама 
«Сыр бойы», «Кызылординские 
вести», «Ақмешіт апталығы», 
«Ақмешіт жастары» 
және ауданның барлық 
басылымдарына 
хабарландыру 
орналастырғыңыз 
келсе:  70-00-52  
телефон ы арқылы 
байланысуға 
болады.

E-mail: smjarnama@mail.ru

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

SERGEK

БОКС: ӘЛЕМ ЧЕМПИОНАТЫ

Иә, өмір деген осы. Әкесі  Жаман 
соғыстан аман-есен келіп, бей-
біт өмірге араласып, беріде қайтыс 
болғанымен, соғыс жылдарындағы 
ерліктері мақтан етуге лайық екен. 
Ол кісі 1916 жылы Сырдария ауда-
нындағы Киров ауылында дүниеге 
келіпті. Қазір ол елді мекен қалаға 
қарайды. Еңбекке ерте араласқан 
Ж.Қорған беков соғысқа дейін шар-
уашылықтың өркендеуіне сүбелі үлес 
қосқан. Ұжымдастыру белең алған 
тұста колхозға мүше болып, шар-
уашылыққа белсене араласты. Жас 
жігіттің болашаққа деген жоспарын 
сұм соғыс бұзды.

 Алапат  соғыс басталғанда артил-
лерия құрамында Укринадан бастап 
батыстағы мемлекеттерді азат етуге 
қатысқан. Польшаны азат етіп, соғыс-
ты Берлинде аяқтаған. Ең кереметі 
– жауынгер фашистермен айқаста 
ерекше көзге түсіп, 1943 жылы «Қы-
зыл Жұлдыз» орденімен марапаттала-
ды. Баласының ұқыптылығы шығар, 
әкесінің осы орденінің реттік санын 
да бізге әкеліп көрсетті. Соғыс та-
рихынан азды-көпті хабарымыз бар, 
«Қызыл Жұлдыз» ордені айрықша ер-
лік үшін беріледі. Сондай-ақ, ардагер 
әкесі «За освобождение Варшавы», 
«За взятие Берлина»,  «За победу над 
Германией», тағы басқа медальдар-
мен марапатталған. Олардың ішінде 
ең құрметтісі – жауынгерлік «Ерлігі 
үшін» медалі. Осындай марапат ие-
гері бүгінде қандай құрметке болса 
да лайықты деп ойлаймыз. Жаман ақ-
сақалдың бейбіт өмірдегі алған мара-
паттары да аз емес. Ол кісі соғыстан 
кейін ауылда бақташы болды, шар-
уашылықтың барлық саласына атса-
лысты. «Еңбек ардагері» медалімен 
марапатталды. 

Кешегі соғыс қасіреті жағынан 
бұрынғылармен ешқандай сәйкес 
келмейді. Бірақ, сол ұрпақтың лай-
ықты өнегесін айрықша атап өтуге 
болады. Фашизммен болған сұрапыл 
соғысқа Қорғанбек атаның ұрпақта-
ры – Жаһанша, Қойшыбай, Ұлмекен, 
 Қараша, Жаман түгелімен қатысты. 

Ал Жаман Қорғанбеков ақсақал 
бейбіт өмірдің қызығын көріп, 1982 
жылы дүниеден озды. Бүгінде одан 
тараған ұл мен қыздар ұрпақтар са-
бақтастығын жалғастырып, әртүрлі 
салада еңбек етуде. 

Ж.ӘЛМАХАНҰЛЫ

«Қызыл 
Жұлдызды» 
майдангер

ОЛ КҮНДЕРДІҢ 
ӨШПЕС ДАҢҚЫ

Жалағаш аудандық мәде-
ниет үйі жанындағы «Жігер» 
этно-фольклорлық ансам-
блі  ұлт мұрасын ұлықтап, 
дәстүрлі өнердің деңгейін 
көтеруде жемісті қызмет 
атқарып келеді. Ансамбльдің 
құрылғанына төрт жылдай  
уақыт  болса да, көрермен 
көңілін баурап алды. Өйткені 
халық шынайы өнерді баға-
лайды. Жасыратыны жоқ, 
қазіргі кезде «ұялмаған әнші 
болады». Кез келген қаржы-
сы бар үміткер заманауи тех-
никаның көмегімен дауысын 
өңдеп, сахнаға шыға береді. 
Оған қоса танымал болудың 
да түрлі амалдары бар. Сон-
дықтан көрермен көңіліне 
ұнайтын дүниені іздейді.  

«Жігер» этно-фольклор-
лық ансамблі аз уақытта өнер 
байқауларынан жүлде алып, 
шығармашылық қабілетін 
шың дай түскен. Айталық, 
 халық композиторларының 
күйлері мен ескі  әндерді  
қазіргі заман  талабына сай 
өңдеп, жалпы көрермен-
ге арналған жаңа дүниелер 
ұсынды. Сонымен қатар, ан-
самбль репертуарында жер-
гілікті композиторлардың 
туындылары қамтылған. 

Құрманғазының «Бал-
бырауын», «Адай», Дәу-
леткерей дің «Түркімен», 
Ықыластың «Жезкиік», 
Шал мырзаның «Мереке», 
Жал дыбайдың «Қара жорға», 
Н.Тілендиевтің «Әлқис-
са», А.Қоразбаевтың «Түр-
кістан», Ә.Желдібаевтың 
«Ерке сылқым», жас күйші 
Р.Бурабайдың «Шабыт», 
«Аманат» күйлері ансамбль-
дің көркемдік бет-бейнесін 
айқындай түсті.

Қ.Қазантаев атындағы 
аудандық мәдениет үйінің 
басшысы Алпамыс Қожа-
нияздың айтуынша, дәстүр-
лі туындыларды эстрада 
жанрында өңдеу  идеясы 
сонау 1990 жылдары ойға 
келгенімен, оны жүзеге асы-
руға мәдениет үйінің мате-
риалдық тұрғыда мүмкіндігі 
болмаған еді. Содан 2015 
жылдан бастап мекеменің 
материалдық-техникалық ба-
засы нығайып, жаңа аспаптар 
мен сахналық киімдер алуға, 
басқа да шығармашылық 
жоспарларды жүзеге асы-
руға мүмкіндік туды.  Ал 
2017 жылы өнерлі жастардан 
құралған «Жігер» этно-фоль-
клорлық ансамблінің іргесі 

қаланды. 2019 жылы Тараз 
қаласында өткен «Көне Та-
раз күмбірі» атты I респу-
бликалық этно-фольклорлық 
ансамбльдер конкурсын-
да елге танымал «Сазген», 
«Қорқыт», «Оқжетпес», 
«Адырна» секілді ансамбль-
дермен қатар өнер көрсеткен. 
«Жігер» ансамблі осы са-
парында Ықылас Дүкенұлы 
атындағы жүлдені иеленген 
еді. Одан кейін Қызылорда 
қаласында өткен түркітілдес 
елдердің «Қорқыт және Ұлы 
Дала сазы» халықаралық 
фольклорлық-музыкалық 
өнер фестиваліне қатысып, 
арнайы дипломмен марапат-
талған.

Елдегі карантин кезінде 
өнер адамдары да көпке дей-
ін көрерменмен қауыша ал-
май, жоспарлы мәдени шара-
лардың барлығы қашықтан 
өткізілді. Әйтсе де, аталған 
ансамбль ұжымы үнемі 
шығармашылық ізденісте 
болды. Соның нәтижесі – 
Жаңақорған ауданында өт-
кен қазақтың ұлы ақыны 
Абай Құнанбайұлының 175 
жылдығына арналған «Ұлт-
тық өнер – өшпес мұра» 
атты фольклорлық ансамбль-

дердің облыстық онлайн 
байқауында жүлделі I орын-
ды иеленді. Ал биыл ел 
 Тәуелсіздігінің 30 жылдығы 
және жыр алыбы Жамбыл 
Жабаевтың 175 жылдығына 
орай Тараз қаласында өткен 
республикалық фольклор-
лық ансамбльдердің конкур-
сында елордалық «Астана 
сазы», тараздық «Алатау», 
«Көне Тараз», алматылық 
«Құлансаз», «Сарыжайлау», 
қызылордалық «Ақмешіт», 
«Дидар» сияқты көпжылдық 
тәжірибесі бар танымал өнер 
ұжымдарымен бақ сынасты. 
Бұл байқау «Жігер» ансам-
блі үшін өнер ұжымдарымен 
өзара шығармашылық  бай-
ланыс орнатып, жаңа дүние-
лер жазылуына мүмкіндік 
берді.

Жоғарыда айтып өттік, 
дәстүрлі өнердің дамуы тәу-
елсіздік жылдарында ерекше 
серпін алды. Ансамбльдің 
көркемдік жетекшісі, талант-
ты күйші, сазгер, хормейстер 
Руслан Бурабай өнер ұжы-
мының әлі талай биік белес-
терді бағындырып, қазақ 
өнерінде өзіндік қолтаңба-
сын қалдыратынына сенімді. 

Төл өнерді төрге оздырған
Әр елдің өзіндік 

тарихы бар десек, сол 
тарихтың басым бөлі-

гін мәдени құндылықтар 
құрайды. Айталық, ғасырдан 

ғасырға жалғасып келе жатқан 
әдеби-мәдени туындылар мен фольклор-

лық-этнографиялық деректердің уақыт 
өткен сайын маңызы арта түседі. Қоғам құбылып, 
заман ауысқан сонау жылдары  жоғалып кетуге шақ 
қалған ұлттық ерекшеліктеріміз  – дәстүрлі өнер, 
эпостық жырларымыз бен сүлейлер сарыны, халық 
әндері, сол секілді, салт-дәстүр, әдет-ғұрпымыз тәуел-
сіздікпен бірге қайта оралды. Басты құндылықтың 
бәрі бәсекеге түскен бүгінгі заманда да төл өнеріміздің 
бағасы төмендеген жоқ, керісінше биіктей түсті.

Ғазиза ӘБІЛДА,
«Сыр бойы»Sb

«Уақыт – зымыран» деген, 
кешегі ұрпақтың ұғымында 
Ұлы Отан соғысы, кейінгілер 
екінші дүниежүзілік соғыс деп 
аталған алапаттың аяқталға-
нына 76 жыл өтіпті. Ерлердің 
есімі әлі ұмытылмайды. 
Редакцияға арнайы келген 
 Сапарғали есімді жігіт әкесі 
Жаман Қорғанбековты еске 
алып, перзенттік парызын 
орындағысы келетінін айт-
ты. Әңгіме барысында туған 
ауылында ол кісінің атына 
көше беру туралы мәселе 
көтеріліп жатқанын және 
ескертіп қойды.

«Асыл дініміз Ислам күй-
еуі қайтыс болған әйелге бір 
жылдан соң, еркектерге әйелі 
қайтыс болғаннан соң қырық 
күннен кейін үйленуге рұқсат 
береді. Оларға балалары сол 
мезгіл өткен соң үйленіңіз 
немесе күйеуге шығыңыз 
деп айтуы тиіс. Бұл перзент-
тік парызға жатады. Енді осы 
жөнінде өз басымнан өткен 
оқиғаны айтайын», – дейді 
ол, – Менің анам 1985 жылы 
қайтыс болды. Анамның қы-
рық күндік садақасын берген 
соң әкеме:

– Тәте, Алланың ісіне 
шара жоқ. Құдай қосқан 
қосағыңыз қайтыс болып 
сіз жетім болып қалдыңыз. 
 Бойыңызда күш-қуатыңыз 
барда үйленіңіз, біз рұқсат 
береміз, – дедім. Әкем бұл 
сөзіме селсоқ жауап беріп, 
рахметін айтты.

 Мен әкеме жар, өзімізге 
ана іздейін деп шештім. Күн-
дер өтіп жатты, бір-екі жыл-
дан соң әкемнің денсаулығы 
сыр беріп, үйде отырып қал-
ды. Сол кезде ол кісіге серік 
керек болды. Өйткені мен 
кірсем бар, шықсам жоқпын. 
Ал, келін атасын жуындыру 

секілді жұмыс тарына бара 
алмады. Мен енді кемпір із-
деуге шындап кірістім, одан 
қиын нәрсе жоқ екен. Бая-
ғының сауап үшін, болмаса 
күнкөріс үшін тиетін кемпір-
лері бұл заманда жоқ. Қарт-
тар үйіне бардым. Әкеме 
серік іздеп жүріп, бір атадан 
мынандай бір әңгіме естідім.

...Сонау 60-жылдардың 
аяқ жағы болса керек. Түр-
кістаннан шыққан жеңіл 
көлікке жолай бір апа қол 
көтеріп отырады. Шорнаққа 
бара жатқанын айтады. Руль-
де – қырықтан асқан жігіт 
ағасы. Жігіт пен кемпір жол 
қысқарсын деп әңгімеге кө-
шеді. Кемпірдің шалы қай-
тыс болыпты, екі баласы бар 
екен.

– Апа, маған ана болыңыз-
шы, – дейді шопыр жігіт.

– Е-е, айналайын бола-
йын.

– Апа, уәде – Құдай аты, 
уәде ғой, маған ана боласыз 
ғой.

– Уәде – уәде, мен – ана, 
сен балам боласың, – дейді 
кемпір де жігіттің көңілін 
қалдырғысы келмей. Бір кез-
де зырылдаған көлік Шор-

наққа да келіп қалады, бірақ, 
тоқтамай жүре береді.  

– Балам-ау, мені түсір-
мейсің бе? – деп кемпір 
қозғалақтайды.

– Апа, сіз маған ана бо-
ламын деп уәде бердіңіз ғой. 

Менің анам қайтыс болған. 
Мен – жетім, әкем – жесір. 
Маған ана, әкеме жар бола-
сыз, енді...

 Кемпір сөзден тосылып, 
үнсіз қалады. Жігіт бейтаныс 
жанды үйіне әкеліп, жұрт-
ты жиып, мән-жайды түсін-
діреді.

Апаның екі ұлы анасы-
ның артынан келіп, алып 
кетеміз деп ашу шақырады. 
Кемпір сонда балаларына:  

– О заман да бұ заман, 
кемпір қайтып келіпті деген-
ді кім естіген?! Мен мына 
балама ойда-жоқта Құдай-
дың атымен ана боламын деп 
уәде беріп қойдым. Уәдеден 
тайғаным дұрыс болмас, 
сендер енді екеу емес, аға-
лы-інілі үшеу болып, бауыр-
ласып өмір сүріңдер, – депті.

Аяқасты өзіне ана тап-
қан жігіт жаңа қосылған екі 
інісінің біріне астындағы 
көлігін, біріне бәйге атын 
беріпті.

Міне, осылайша, сол үш 
жігіт кемпір-шал өмірден 
кеткен соң да, әлі күнге дейін 
тату-тәтті өмір сүріп жатыр, 
– деп қарт сөзін аяқтады.

Ал, мен әкеме жар табар 
ма едім, таппас па едім, ол 

күнге жетпей мен үшін бар 
дүниеден қымбат болған 
асыл адам дүниеден өтіп кет-
ті».

Әбдірейім хатын осылай 
аяқтапты. 

Бүгінде анасы өмірден 
өтіп, артында әкесі қалған 
осындай жағдайға көп кез-
десеміз. Олар үйленейін 
десе, «жасың жетпіске кел-
ді, елден ұят» деп балалары 
рұқсат етпейді. Шынтуай-
тына келсек, олардың ұя-
тынан қызғанышы басым. 
Анасының ұстаған дүниесін 
басқаға ұстатқысы келмейді, 
тіпті әкесінің жиған-тергені-
не тосыннан келген біреудің 
еге болғанын қаламайды. 
Қарағым-ау, дүние әкеңнен 
асыл емес. Сен жанына ме-
дет, тәніне сүйеу жарынан 
айырылған әкеңнің қандай 
күйде екенін білесің бе? 
«Жол ортасында атың өл-
месін, жас ортасында жарың 
өлмесін» демеуші ме еді қа-
зақ. Қарттардың бақыты – 
жаны сүйгенімен жанасып, 
жалғыз дықтан жабықпай 
өмір сүру. «Бала-шағамның 
ортасында отырсам болды» 
дейтін жұбату сөзі ғана. Қай-
сыбір қарт та өзіне жан серік 
іздейді. Олардың «қатарың 
болмаса тойға барма» деген 
сөзінен де көп нәрсе ұғуға 
болмай ма? Осы сөздер бала-
ларының ойлануына жетпей 
ме, қарттардың ойындағысы-
ның бәрін ашып айтуы мін-
дет пе?

Әкеміздің аз күнгі алда-
нышын қызғанып жүретін 
болсақ, онда ұлт ұстынына 
оралуымыз тіпті қиын. Осы 
қазіргі күні «әкеме әйел 
әперсем деп едім» дейтін 
жанды кездестіру қиын, мүл-
де жоқ деп айтуға болмас. 
Оған Әбдірейімнің әңгімесі 
дәлел.

Жас ортасында 
жарың өлмесін...

ТАҒДЫР МЕН ТӘЛІМ 
Белгілі әнші-композитор Әбдірейім Өміровтен 

редакцияға қызық хат келіп түсті. Онда әйелі қайтыс 
болып жесір қалған еркектер, яғни, әкелеріміз жайлы 
айтылған.

Дүйсенбек АЯШҰЛЫ,
«Сыр бойы»Sb

Айта кетерлігі, биылғы 
дүбірлі додада біздің былға-
ры қолғап шеберлеріміз жақ-
сы ойын өрнегін көрсетуде. 
Еліміздің білікті бапкерлері әб-
ден сыннан өткен 13 шәкіртін 
құрамаға қосып, Белградқа бет 
түзеді. Еліміздің бас командасы 
сапына негізінен жастар тар-
тылды. Байқағанымыз, мұндай 
додаға алғаш рет қатысқаны-
на қарамастан саңлақтарымыз 
жарыстың екі-үш сатысына 
дейін ешбір сыр берген жоқ. Ел 
құрамасында барлығы 13 бокс-
шы барса, солардың 10-ы ши-
рек финалға өткенінің өзі осы 
сөзімізге нақты дәлел. Тіпті, 
олардың басым бөлігі жарты-
лай финалға шығатын ба еді? 
Төрешілер кейбір жекпе-жек-
те бұра тартқанын көз көрді. 
Қазақстандық былғары қолғап 
шеберлері шаршы алаңда ше-
берлігін танытса да, жеңісті 
қарсыласына беріп қойды. 
Осылайша кейбір боксшы-
ларымыз қиянат көрді деуге 
 негіз бар.

Ел құрамасынан негізінен 
жеңіл салмақтағы боксшылар 
жарысты жалғастыруға мүм-
кіндік алды. Атап айтқанда,  
Теміртас Жүсіпов (48 келі) 
өзбекстандық Нодиржон Мир-
захмедовті, Махмуд Сабырхан 
(54 келі) бразилиялық Майкл 
Тринидадты, Абылайхан 
Жүсіпов (67 келі) моңғолия-
лық Чинзориг Баатарсухты 
сүріндірді. Сондай-ақ, Сәкен 
 Бибосынов (51 келі) ширек фи-
налда колумбиялық Юберхен 
Мартинесті, Серік Теміржа-
нов (57 келі) ресейлік Эдуард 
Саввинді қапы қалдырып кетті.

Қазақстан құрамасы  Ресей 
және Кубамен шамалас тұр. 
Аталған елдерден де бес-бес-
тен боксшы жартылай финалға 
жетті.Сондай-ақ, жартылай 
финалда АҚШ пен Таиланд-
та – төрт, Әзербайжан мен 
Францияда – үш, Өзбекстан, 
Жапония, Грузия, Беларусь пен 
Италияда екі былғары қолғап 
шебері финалға шығуға тала-
сады. Ал Үндістан, Испания, 
Сербия, Албания, Украина, 
Шотландия, Иран, Доминикан 
Респуб ликасы, Бельгия, Три-
нидад және Тобаго, Бразилия 
мен Армениядан бір-бірден 
боксшы бар.

Өкініштісі, ширек финал-
да Нұрбек Оралбай (80 келі), 
Санатали Төлтаев (63,5 келі) 
Асланбек Шымбергенов (71 
келі) қарсыластарымен жақ-
сы жұдырықтасты. Десе де, 
төрешілер олардың жеңілгенін 
көрсетті. Айта кетсек, олардан 
басқа сол күні Саматәли Төл-
таев (60 келі) пен Нұрқанат 
Райыс (75 келі) жартылай фи-
налдан тыс қалды. Ал жарыс-
тың бұған дейінгі сатыларын-
да Бек Нұрмағамбет (86 келі), 
Айбек Оралбай (92 келі) мен 
Нұрлан Сапарбай (92 келіден 
жоғары) қарсыластарына жол 
берді.

Биыл Әлем чемпионатында 
41 елден 219 былғары қолғап 
шебері бақ сынауға келді. 
Олардың арасынан 14 мемле-
кет жүлделі орындарға тала-
суға мүмкіндік алды.

Жартылай финал бүгін 
өтеді. Әлем чемпионаты 6 қа-
рашада мәресіне жетеді.

«СБ» ақпарат

Бес қазақстандық 
жартылай финалда

Сербияның астанасы Белград қаласында өтіп 
жатқан бокстан Әлем чемпионаты мәресіне жетуге 
жақындады. Бүгін, 4 қарашада жаһандағы жанкүйерлер 
жартылай финалға көз тігеді. Қазақстандық спортсүйер 
қауым шаршы алаң төрінде шеберлігімен тәнті еткен 
бес оғланға тілеулес болады. 

Жаңақорған ауданы Бесарық 
ауылдық округіндегі «Талды-
су» лагерінің базасында өткен 
жиынға аумақтық қорғаныс 
бригадасына тіркелген 78 адам-
нан тұратын әскери міндетті 
шақырылды.

– Жаттығу барысында жеке 
құрам білімін жетілдіріп, ау-
мақтық қорғаныс ротасының 
далалық дағдысы мен үй-
лесімділігін арттыруды іс жүзін-
де пысықтады. Бұған қоса, ау-
мақтық қорғаныс бригадасының 
міндеттерін орындау кезінде 
жоғары жауынгерлік, мораль-
дық-психологиялық қасиет-
терін қалыптастырды, – деді ау-
мақтық қорғаныс бригадасының 
командирі, полковник Керімбай 
Ойықбаев.

Оқу-жаттығу үш кезеңнен 
тұрады. Бірінші кезеңде рота 
жеке құрамы жауынгерлік әзір-
ліктің жоғары деңгейіне кел-
тіріліп, жұмылдыру мәселелері 
пысықталды. Екінші кезеңде 
жауынгерлік үйлесімділікті ұй-

ымдастыру мен өткізу мәселе-
лері атқарылды. Қорытынды 
кезеңде объектілерді күзетуді 
күшейту, заңсыз әскери құрама-
лардың бағытын айқындап жою, 
жауапты аймақ шегіндегі соғыс 
жағдайы режимін қамтамасыз 
ету, қолдау бойынша рота ко-
мандирінің жұмысы ұйымдас-
тырылды.

Аумақтық әскерлерді құру 
туралы Жарлыққа Қазақстан 
Республикасының Президенті 
2015 жылы қол қойған бола-
тын. 2018 жылдың соңында 
барлық облыс орталықтары 
мен республикалық маңызы бар 
қалаларда аумақтық қорғаныс 
бригадалары құрылды. Тактика-
лық-арнайы оқу-жаттығуларды 
тұрақты өткізу – әскери міндет-
тілерді тиімді оқытудың қажетті 
шарты.

Мұхит ҚОНАРОВ,
Қызылорда гарнизоны 

баспасөз қызметінің бастығы, 
лейтенант

Облыстық аумақтық қорғаныс бригадасының ротасы 
арнайы тактикалық оқу-жаттығу өткізді.

Сарбаз жаттығуда 
шыңдалады


